
 …re eme feela nakwana bakeng sa lentšu la thapelo. A re
ka inamiša dihlogo tša rena.

2 O Morena, re leboga Wena ka ketelo ye nngwe go Angelus
Temple moo go bilego disoulo tše dintši di phološitšwego mo
matšatšing a a fetilego, gomme re a letela ge Jesu a diega, gore
go tla ba tše dintši gape di phološwago. Re lebeletše pele bošego
bjo bongwe le bjo bongwe go bao ba dirago tsela ya bona go ya
Khalibari go tla ka tsela ye. Re a Go leboga bakeng sa bohle
bao ba dirilego sona selo sela, gomme re a rapela gore O tla ba
šegofatša. Gomme boloka…O rile O tla mmoloka ka khutšong
ye e phethagetšego yo monagano wa gagwe o dutšego godimo ga
Gago.
3 Bjale re a rapela gore O tla fodiša balwetši bošegong bjo ge re
eya go ba rapelela. A nke Moya wa Gago o be godimo ga bona go
ba fa tlhohleletšo le tumelo. Gomme ge re bala Mantšu bošegong
bjo le go ruta go tšwa go Lentšu la Gago, a nke Le fe tumelo go
motheeletši. Gomme a nke Dipeu di wele kamobung womobotse
gomme di tšweletše ga lekgolo. Ka gore re a e kgopela, Leineng
la Jesu. Amene.
4 Le ka dula. Ke nyaka go bolela gore ke thabela khwaere ye
nnyane yela e bego e opela feela pele ke tsena, ge ke dira moopelo
ohle; ke a dumela ba godimo go la nngele la ka. Ke be ke le tseleng
ya ka godimo, ke be ke ba theeditše, gomme ka kgonthe go be go
hudua, ka nnete ke ba thabela kudu, kudukudu. A nke Morena a
šegofatše bana bale.
5 Gomme ke sa tšwa go tsena go tšwa Pisgah Church, goba—
goba, ke a dumela mohlomongwe ke legae. Go godimo felotsoko,
ga—ga ke tsebe, ga ke kgone go nagana kamaina a ohle fa. Eupša
re bile le nako ya letago godimo fale morago ga sekgalela se.
Gomme ge ke tloga, dialetara di be di nno dula di tletše batho ba
go itshola ba etla go Morena Jesu. Ke be ke rera ka go bonagala
ga ka pela ga Morena le maemo ao re swanetšego go ba ka go
ona, seemo se Kereke ya Gagwe e swanetšego go ba ka go sona
go kopana le go Tla ga Gagwe. Gomme Morena o re šegofaditše.
6 Gomme bjale, le se lebale Mokibelo mosong difihlolo tša
Banna ba Kgwebo ba Bakriste; gomme ge o—o se fao, bulela, re
na le kgašo.
7 Ke dinako tšamatasatasa kudu le dipitšo go tšwamogohle go
tšwa go kgabaganyamawatle, go dikologa dikarolo tša go fapana
tša lefase, bjalo ka ge le tseba ka fao go lego. Ke a naganamosong
wo ka lefelong moo ke dulago, go bile le dipitšo tše masomepedi
pedi pele ga iri ya lesome go tšwa ka ntle ga toropo. Bontši kudu
bja tšeo ke bakeng sa dikopano, eupša bjalo ka ge le tseba, nako

e tšerwe, gomme e tla ba seruthwana sa go latela pele ke eba
le nako e ka ba efe e bulegilego le gannyane. Gomme kafao re
no…Ke duma gore nkabe ke kgona go ba lefelong le lengwe le
le lengwe, eupša re ka se kgone go e dira; gomme Modimo o na
le bahlanka ba bangwe gohle tikologong ba nno betlelwa mafelo
ao.
8 Yo mongwe, nako ye nngwe ya go feta, o be a eya go mpha
moneelo wo mogolo, o rile e be e le dikarolo tša lesome, eupša e
be e le o montši kudu go nna, gomme ke mmoditše ke be nka se
amogele moneelo bokawola. O rile, “EupšaNgwanešu Branham,
ke swanetše go go fa ona,” o rile, “ke dikarolo tša lesome.”

Ke rile, “Gabotse bjale, ge e le dikarolo tša lesome, e ya go
Kereke ya Modimo.”

O rile, “Yeo ke nnete.”
Gomme ke rile, “Gabotse, ge Morena a go file dikarolo tšeo

tša lesome, O ne batho felotsoko go ba fa yona, bohle ba ntle
tšhemong, mogohle.”
9 Mola ke tseba ka baromiwa ba rera tšhemong ba se ba rwala
dieta, dijo tše pedi ka beke, nka kgona go dira ntle le se sengwe
nnamong; gomme ke nagana bohle re ka kgona go dira seo go
thuša baena bale ba go šokiša bao ba katanago bakeng sa morero
wa Kriste.
10 Bjale, re bile le mabopaki a go makatša a tlago ka gare, ge ke
be ke sa le kua kerekeng morago ga sekgalela se, ke a thanka re
bile tikologong, re leleditšwe, dikgopelo tše masometharo goba
masomenne bakeng sa dithapelo, gomme bopaki bo tlile ka gare,
gomme ba bile le mangwalo go tšwa mošwamawatle moo re
bilego ka Jamaica le mafelong a go fapana, ka fao Morena a
fodišago.
11 Bjale, bagwera, bjalo ka ge yo mongwe le yo mongwe a tseba
se: gore ga se nna mofodiši, nka se kgone go fodiša yo mongwe,
gomme ga—ga ke dumele, ka Mangwalo, gore go ne motho e ka
ba mang a ka kgonago go e dira, ke no se e dumele. Selo se
nnoši: ke rapelela balwetši, gommeMorena o nkarabetše thapelo
makga a mantši, gomme seo e no ba sohle ke se tsebago ka yona.
Ke no rapela, gomme Morena o araba thapelo. Gomme ke…Ke
leboga kudu bakeng sa se A se dirilego, go tsebeng gore ke bile
le bolwetši nnamong, le bontši bja bjona, le go tseba ge Morena
Jesu a etla fase le go mphodiša, ke e thabela bjang. Gomme ke a
tseba go lebogwa ke bana ba Gagwe ba go tlaišega ge A tla araba
thapelo.
12 Gomme seo ke sohle re tsebago go se dira ke go rapelela
balwetši, gobane ga re kgone go fodiša. Go tsela ya ka ya go e
lebelela, seo ke se sengwe seo se šetšego se dirilwe. Gobaneng,
go no swana le phološo ya gago, o e reketšwe kua Khalibari.
Dibe ka moka tša lefase, dibe tšohle di lebaletšwe ge Jesu a dirile

sehlabelo sela sa godimo kua Khalibari ge A hwetše dibe tša
lefase.
13 Dibe tšohle di lebaletšwe, bjale o no swanela go amogela
tshwarelo ya gago. Ke tumelo ya gago ya sebele ka go mošomo
wo o feditšwego wa sehlabelo sa go lekanela gohle sa Morena
Jesu kua Khalibari bakeng sa gago. Kagona Lengwalo le rile,
“O gobaditšwe ka baka la dikarogo tša rena, ka megogoma ya
Gagwe re ile ra fodišwa.” Ile, ke lebaka le le fetilego. Gomme ge
ke be nka kgona go lebalela dibe tša yo mongwe…Bjale, ge o
dira sebe kgahlanong le nna, nka kgona go go lebalela, eupša ge
o dira sebe kgahlanong le Modimo, o šetše o se lebaletšwe, ge o
ka e amogela.
14 Eupša bjale bakeng sa phodišo, e no ba kgaogelo ya Modimo
gore Yena, “Ka megogoma ya Gagwe le fodišitšwe.” Bjale, sa
pele Lentšu le bolela bjalo, seo se swanetše go lekanela, eupša
ge o sa e dumele ka go Lentšu, gona go ne dimpho ka Kerekeng,
bjalo ka banna ba ba šušumeditšwego go tseba mokgwa wa go
ruta seo, seo se tla e dira molaleng kudu go lena, yeo ke, le
tumelo go dumela. Go rapelela balwetši, feela boka bakeng sa
modiradibe. Gomme gona go ne dimpho tše dingwe kaKerekeng,
boka seprofeto le dimpho tša go fapana.
15 Bjale, go ne diofisi tše tlhano tša Kereke: Baromiwa goba
baapostola (bobedi go swana), baprofeta, barutiši, badiša, le
baebangedi. Modimo o bea bao ka Kerekeng, gomme bohle ba
swanetše go godiša Kereke.
16 Bjale, ke be ke rera bošego bjo bongwe le bjo bongwe bakeng
sa e ka ba, ye ke beke ya bobedi, gomme bošegong bja go feta
ka fa bošegong bjo re be re eya go fetola leemo. Bjale, re fa
dikarata tša thapelo, ra biletša balwetši godimo fa, re ile go
kgabola mothalo, gomme Moya wo Mokgethwa o utolla bošego
ka morago ga bošego taba ye nngwe le ye nngwe, o ba bitša
go tšwa ditulong tša bagolofadi, go tšwa maakong le dikhoteng;
nako yeo ga o fe dikarata tše di itšego tša thapelo, o bitša thwi
go tšwa go batheeletši ntle le dikarata tša thapelo, o ba botša
bohle ka seo ba bego ba le sona, gaešita le go bolela ka maleme a
mangwe le go botša bašele ba be ba le bomang le moo ba tšwago,
tšohle ka maemo a bona. Tše tšohle ga se tša ke tša fodiša le ge
e le ofe wa bona, e bile tumelo ya bona ka Bogoneng bja Kriste,
ke tumelo ya bona go amogela se Kriste a se dirilego. Ka gona
re lekile go e bea fase kgauswi gore re bile le mehuta yohle ya
ditsošeletšo, eupša se re se hwetša ka Lengwalong go ba leswao
la mafelelo le Kereke e kilego ya le amogela, go ya ka Lengwalo.
Le a bona? Re bile le masolo a phodišo, gomme re bile le mehuta
yohle ya dilo tše kgolo, eupša ka mehla leo ke leswao la mafelelo.
17 Bjale, go fetšeng kaMokibelo bošego goba Labohlano bošego
ga thuto ya ka ya mašego a mararo ka go ruta, Abraham, le tla
hwetša gore leswao lela le filwe Sodoma le Gomora feela diiri di

se kae pele e tšhungwa. Le filwe Bajuda feela pele Ebangedi e
tlošwa go Bajuda go ya go Bantle, le filwe Basamaria, eupša e
sego go Bantle, gomme Kriste a tshepiša gore le tla ba go Bantle
mo nakong ya bofelo ka kotlo ye bjalo godimo ga lona bakeng sa
Lentšu le tee kgahlanong le lona le ka se tsogego la lebalelwa ka
go lefase le, goba lefase le le tlago, e tla ba go rogaka Moya wo
Mokgethwa.

Bjale bošegong bjo ke rata go bala tše dingwe go tšwa go
Puku ya Baroma, feela bakeng sa bokamorago, Baroma tema ya
4 gomme temana ya 17:

(Bjalo ka ge go ngwadilwe, Ke go dirile tatago
ditšhaba tše ntši,) pele ga gagwe yo…a dumetšego,
yena Modimo, yo a phedišago bahu, gomme a bitša dilo
tšeo di sego gona mo o ka rego di be di le gona.

Re ka bala temana ye e latelago:

Yo kgahlanong le kholofelo a dumetšego ka go
kholofelo, gore a ke a be tatago ditšhaba tše ntši; go ya
ka seo se boletšwego ka Peu ya gago, Go tla ba bjalo.

18 Bjale, se ke bego ke nagana ka sona, gore ke…Ke kgethile
ye lebaka la mašego a mararo, e sego go rera, eupša go ruta, gore
kereke e sware Mangwalo le ditshepišo.
19 Ka gore ka morago ga dilo tšohle tše kgolo tšeo Morena a di
dirilego, ke sa bona ditulo tša bagolofadi tše tharo di dutše fa le
dikhote tše pedi. Bjale, ga ke tsebe, bjo e ka no ba a mangwe a
mašego a bona a mathomo, ga ke tsebe. Eupša ga gwa swanela
go ba ka tsela yeo, ba swanetše go be ba fodile. Ga go lebaka
gobaneng motho yo motee a ka kgona go tšwa go setulo sa
bagolofadi, gomme yo mongwe a dula fale; seo ga se mokgwa wa
Tate wa renawa Legodimong go dira dilo tše bjalo. Ga se gabotse
goremosadi yola a ka re ngwalela lengwalo lela, ka dikankere tše
kgolo tšela di lekeletše ntle ka lehlakoreng la gagwe gomme ka
nako ya diiri tše tshela goba tše seswai tša be di ile, gomme ngaka
ya go tuma fa ka toropongkgolo o rile ga se nke a ke a bona e ka
ba eng boka yona bophelong bja gagwe. Ga se mo gobotse gore
bana ba gago ba tla tlaišwa, gomme Ricky yo monnyane ntle fa,
taba ya kankere ye kgolokgolo ya Los Angeles, a hlobogilwe ke
dingaka tšohle tše kaone, gomme mo ba mo tlišitše sefaleng a le
sekeng le go fola. Ga go—ga go lebaka gobaneng bohle re sa kgone
go fola, gobane Jesu o lefile poreisi yela gore bohle re kgone go
fola.
20 Kafao eng, ke tšere mašego amararomohuta wa go tšea nako
ya ka le go hlaloša Mangwalo a gore le tle le sware Lengwalo,
gore le se bone gore ke selo se sengwe le se sengwe seo monna a
ka se dirago, ke se sengwe seo Modimo a go direlago ge o dumela
se A se dirilego bakeng—bakeng sa gago, ge o amogela se A se
dirilego.

21 Bjale, lebaka le ke kgethilego Abraham, ka baka la gore
tshepišo e dirilwe go Abraham, bohle re tseba seo. Modimo
o dirile dikgwerano le motho gomme motho ka mehla o roba
kgwerano ya gagwe le Modimo. Kafao ka go taba ya Abraham,
Modimo o dirile kgwerano le Yenamong le Abraham ntle le
mabaka. Le a tseba O rile go Adama, ka go kgwerano ya Adama,
“Ge o ka se dire se, gomme ge o ka dira sela,” Adama o retologile
thwi go dikologa gomme a e roba. Eupša ka go Abraham, e be e
se, “Ge o dira e ka ba eng.” Ke, “Ke šetše ke dirile.” E šetše e le
lebaka la go feta. Abraham ga se a be le selo go dira le yona, E
bile Modimo yo a e dirilego.
22 Gomme bjale, ke nyaka le hlokomele mašego a mararo a ge
re eya go kgabola, e be e se feela go Abraham, eupša e be e le
go Peu ya Abraham, bana ba Abraham. Kgwerano e dirilwe go
Abraham le bana ba gagwe.
23 “Gabotse,” o re, “bao e tla ba Bajuda.”
24 Aowa, rena go beng ka go Kriste, re tšea Peu ya Abraham
gomme re bajabohwa le yena go ya ka tshepišo. Re Peu ya
Abraham ge re hwile ka go Kriste, re ba Dipeu tša Abraham
gomme re bajabohwa go ya ka tshepišo. Kagona gore motho
yo mongwe le yo mongwe yoo a tswetšwego gape ka Moya wo
Mokgethwa, a tswetšwego ka therešo, e sego go no nagana ba
tswetšwe, e sego go ya go kgabola khuduego tsoko, e sego go ya
go kgabola maikutlo tsoko, eupša a tswetšwego ka therešo, ba
ka kgona go ba le khuduego yohle, maikutlo ka yona, eupša o
ka kgona go ba le maikutlo le khuduego gomme wa se tswalwe,
eupša bao ba tswetšwego ka Moya wa Modimo ke Peu ya
Abraham, e sego dipeu, eupša Peu, Peu ya tshepišo, ka gore ke
ka Kriste e bego e le Morwa wa Abraham.
25 Ge o ka kgona go swara se: Gona ge re le Peu ya Abraham,
re swanetše go ba le tumelo ya Abraham. Gomme Beibele e rile o
be a swana le Modimo, gore o biditše dilo tšeo di bego di se gona
mo o ka rego di be di le gona gobane Modimo o boletše bjalo.
26 Bjale, ke nyaka le hlokomele le go thoma…Bjale, re tla no
swanela go betha mafelo a godimo, gobane re ne e ka ba ditema
tše seswai goba lesome fa lebaka la mašego a mararo, go no
taboga, eupša theetšang sekgauswi gomme le leke go swaraMoya
wo Mokgethwa. Bjale, ge o le ka go Kriste, o Peu ya Abraham,
‘gobane tshepišo ya Isaka, gomme ka Isaka go tla Kriste, ka
Kriste ditšhaba tšohle, e dirile Abraham tatago ditšhaba tšohle.
Gomme ka gona ge le le ka go Kriste, le ba Peu ya Abraham,
gomme le bajabohwa le Abraham.
27 Gomme tshepišo e dirilwe go Abraham, e sego ka gobane o be
a le monna yo mogolo, goba e sego ka baka la gore o be a le mo—
mo monna wa bodumedi, eupša e bile ka tsebelopele ya Modimo,
ka kgetho O kgethile Abraham. Modimo o go kgethile, ga se nke

wa kgetha Modimo, Modimo o go kgethile. Jesu o rile, “Ga go
motho a ka tlago go Nna, ntle le ge Tate wa Ka a mo goga pele.”
28 Batho ba bantši kudu ba re, “Oo, ke nyakile Modimo, ke
nyakileModimo.” Yeo ke phošo. Ga o nyakeModimo, Modimo o a
go nyaka. Motho o netefaditše se a bego a le sona ka serapeng sa
Edene ge a tšhabile go tloga go Modimo. Sebakeng sa go leka go
hwetša Modimo go ipolela phošo ya gagwe, o tlogile go Modimo
nako yohle, o ikutile, a itirela dithethwana tša letlakala la mogo
gomme a ikuta ka dithokgweng yenamong. Yeo ke tsela ya go
swana motho a lego bošegong bjo, sebakeng sa go ipolela gore o
phošo, ebile le bontši bja lena maloko a kereke, sebakeng sa go
tla thwi ntle gommewa re, “Aowa, ke no se be le tumelo, ke hloka
mosepelowa kgauswana leModimo.”O re, “Oo, ke nnawakereke
yea Gore le gore. Ke nna Mobaptist. Ke nna Mopentecostal. Ke
nna Mopresbyterian.”
29 Seo ga se re selo se tee, o swanetše go ba ngwana wa Modimo
ka tswalo ye mpsha, ka Jesu Kriste. Gomme ka gona ge o le yena,
o na le tumelo ye tate Abraham a bilego nayo. Gomme Abraham
o biditše eng kapa eng kgahlanong le tshepišo ya Modimo mo o
ka rego e be e se gona. Seo se bjang? Ge Modimo a dira tshepišo,
Abraham o rile, “E ka ba eng kgahlanong le yeo ke maaka, ga
ke e dumele.” Gomme ka gona re re re Peu ya Abraham, gomme
re belaela e ka ba eng ye Modimo a e boletšego, ga re dumele
go mehlolo, ga re dumele go phodišo Kgethwa, ga re dumele go
dimpho tša Moya, morago re re Peu ya Abraham.
30 Ke nyaka go dira se gabotse go tia, ga ke leke go kgala
batho, eupša ke…Ke…le—le…Ge o kokotela sepikiri potong,
o swanetše go se rebethela ge se swara. Gomme o swanetše go
dira selo se sware, gobane iri e fa moo o swanetšego go nepa goba
go ba phošo. Gomme re ka ba le go phulega fa ka go Angelus
Tempel mašego a a go latela a tlago go go tla thomago tsošeletšo
gohlegohle nageng ye, eupša re ka se kgone go e dira ka tumelo
ya seripagare, ye e kgobokeditšwego, ya khuduego, e swanetše
go ba selo seo e lego sa kgonthe. Ke a dumela e bile Abraham
Lincoln a boletšego nako ye nngwe, “O ka kgona go tlaetša ba
bangwe ba batho karolo ya nako, eupša e sego batho bohle nako
yohle.” Gomme dikhuduego tša gago di a netefatša, gomme tiro
ya gago e netefatša se o lego sona le se o se dumelago.
31 Ka Beibeleng Jakobo o lokafaditše Abraham ka se a se
dirilego, Paulo o mo lokafaditše ka tumelo; eupša Paulo o be a
bolela ka se Modimo a se bonego, gomme Jakobo o be a bolela ka
se motho a se bonego. Eupša ka tsela ye o dirago go netefatša se
o se dumelago, ge o re o dumela Modimo, gona o dira boka yona,
o e bea tirong, emelela gomme o ye go yona. Seo se makgwakgwa
gampe, a ga se sona? Eupša ke therešo. Ditiro tša gago—tša gago
di netefatša se o lego sona. Bjalo ka ge mogatšaka a be a fela
a re, “Ditiro di bolela kutšwana go feta mantšu.” O ka kgona
go tabogela godimo le fase le go goelela bošego bjohle, gomme

morago wa ngongorega go ye nngwe ya ditshepišo tša Modimo,
go netefatša se o se dumelago.
32 Bjale, tshepišo ya Abraham ya Modimo le Peu ya Abraham,
yohle e be e le go…tshepišo e no ba bontši go Peu bjalo ka ge e
bile go Abraham, e filwe ntle le mabaka. Oo, ke rata seo! Seo se
na le go ratha ka maatla go gonnyane ga Secalvin go sona, eupša
lebelelang, ke dumela go Bocalvin ge feela bo dula ka Beibeleng,
eupša ge a etšwa go Beibele, gona ga ke dumele go bjona.
33 Elelwang, tshepišo e bile, Abraham, ge feela ba dutše ka
nageng ya bona, tshepišo e be e le go bona ntle le mabaka, eupša
ge ba tšwile ka nageng, tshepišo e be e se sa le gona. Gomme
tshepišo ke ya gago, ge feela o dula ka go kgwerano ya gago le
Kriste, eupša o tšwa ka ga yona, o…go tšwa go wena, eupša ge
feela o dula ka kua, Modimo o tla go boloka.
34 Bjale, ka go ba Mobaptist, goba ke bile, ke—ke sa le
Mobaptist, ge feelaMobaptist a le ka Beibeleng, eupša ke dumela
ka go Tšhireletšo ya kaGosafelego ge feela o bolokegile le Kriste.
Ke a dumela moago wo fa o diretšwe go le šireletša puleng, ge
feela ke le ka moagong ke bolokegile go tšwa puleng, eupša ge
ke sepelela ka ntle ka boomo, ke, ke ka bonna. Gomme ge feela
o le ka go Kriste, o bolokegile le Kriste, eupša ge o nyaka go
tšwela ntle ka lefaseng, o kgelogile. Leo ke lentšu le legolo go
Mobaptist go le bolela, a ga se lona? Eupša ka nnete ke a dumela
o ka kgeloga. Re tseba seo.
35 Eupša bana ba Abraham ba na le tshepišo. Bjale lebelelang,
Abraham o be a no ba monna wa mehleng, mohlomongwe o tšwa
go la—la lapa la bodumedi bjamedingwana, ‘gobane ba tlile tlase
go tšwa Babilonia, naga ya Sineara moo ba rapetšego mehuta
yohle ya dilo tša go fapana le medu, le go ya pele, gomme ba bile
le mehuta yohle ya diism. Yona meboya go tloga morago ka go
Genesi kua e sa phela lehono, yeo ke ye e dirago ditumelothoko
tše, le go ya pele. Ge le ka ya morago ka go Genesi, ge e ka ba
mang a kile a bala Two Babylons ya Hislop, goba ba bangwe
ba borahistori ba bogologolo, le tla bona tlhago ya bontši bja
ditumelothoko tše lehono tšeo di lego ka nageng, tlhago ya tšona
e moragorago mathomong ka go Genesi.
36 Gomme tlhago ya Modimo e sa sepelela pele lehono, go no
swana le dilo tša maaka le dilo tša maleba, šetša tlhago ya sona.
Bjale, ge o le tlhago ya Moya wa Modimo wo o bego o le godimo
ga Abraham, gona o dumela ditshepišo tša Modimo; gomme ge o
se ne Moya wola go wena, gona o tla botšolliša Modimo.

Eupša Abraham ebile ga se a šetša mmele wa gagwe
mong bjale o hwilego,…ebile le go hwa ga popelo ya
Sarah:
Ga se a thekesela go tshepišo ya Modimo ka

gosedumele; eupša o be a tiile…, a efa tumišo go
Modimo;

37 Bjale, ge…Gomme ge o le Peu ya Abraham, o nagana ka
tsela ya go swana; mohuta wa go swana wa…o tlhago ya tatago.
38 Bjale šetšang, ge Abraham, feela, a re tšeeng bophelo bja
gagwe dinakwana di se kae, šo o a tla, o no bamonnawamehleng,
o be a dula ka toropongkgolo ya Uri, naga ya…magareng ga
Bakaladea, gomme o no ba monna wa mehleng, gomme, eupša
Modimo, ka tsebelopele o tsebile pelo ya Abraham, ke ka baka
leo A biditšego Abraham.
39 Ge o le Mokriste, ke ka baka leo A go biditšego, O go
tsebilepele, Lengwalo le bolela bjalo, Baefeso 1—1 le 5, “Modimo
o re tsebile gomme a re bea pele ga motheo wa lefase.” O tsebile
moya wo mongwe le wo mongwe, Yena ke mohlokamagomo, O
tsebile ke mang a tla dirago le ke mang a ka se kego. Gomme ge
A go biditše, gomme o a tseba O go biditše, gobaneng o dumelela
diabolo go go tšokatšokiša? Seo ke sohle se go thibelago go ba le
phenyo ye e phethagetšego.
40 Seo ke se e lego bothata ka kereke bošegong bjo, ba biditšwe
ke Modimo, ke a dumela ba a dira, eupša diabolo o no ba dira
magogodi go ba kgoromeletša gohle go tloga lefelong go ya
lefelong. Kirinkisana le yena gomme o bitše Lengwalo seatleng
sa gagwe.
41 Jesu o file kalafi go Mokriste wa go fokolafokodi go fenya
diabolo. Ge diabolo a kopane le Yena, gobaneng, O be a le
Modimo, “Modimo o be a le ka go Kriste, a boelanya lefase
go Yenamong.” Gomme O bile le maatla ohle a Modimo a be a
le ka go Yena. “Ka go Yena go dutše botlalo bja Modimohlogo
mmeleng.”
42 Ge batho lehono ba leka go tloga go seo, ba na le lefelo le
le bjalo lehono leo ba lekago go dira Kriste feela rafilosofi goba
mohuta tsoko wa moprofeta; O be a feta moprofeta, ge A be a
no ba moprofeta, re ka sebeng. O be a le Modimo goba mofori yo
mogologolo lefase le kilego la ba le yena. Yena ke Modimo.
43 Mosadi o rile go nna e sego kgale kudu, o rile, “Ngwanešu
Branham, ke rata go go kwa o bolela, eupša o dira Jesu
Mokgethwa.”

Ke rile, “O be a le Mokgethwa.”
O rile, “Ke tla e netefatša ka Beibele ya gago mong gore o be

a se Mokgethwa.”
Ke rile, “Ke tla rata go go bona o e dira.”
Gomme o rile, “Mokgethwa Johane tema ya 11, ge a ile

lebitleng la Latsaro, Beibele e rile o llile. Gomme o be a ka se
be Mokgethwa gomme a lla.”
44 Ke rile, “Ngangišano ya gago e sesefetše go feta moro wo
o dirilwego ka moriti wa kgogo ye e bolaišitšwego tlala go iša
lehung.” Ke rile, “O tseba bokaonana go feta seo.” Ke rile, “O be
a le motho ge A ile tlase lebitleng la Latsaro, a lla, eupša ge A

tlišitše mmele wo monnyane wola, wa go gwamalala wa Gagwe
mmogo gomme a re, ‘Latsaro, etla pele,’ gomme monna o be a
hwile matšatši a mane o eme ka maoto a gagwe, yoo e be e le go
feta motho.”
45 O be a le motho ge A etla go tšwa thabeng bošegong bjola,
a swerwe ke tlala, a nyaka se sengwe go ja, O be a le motho, a
swerwe ke tlala, eupša ge A tšere dipisikiti tše tlhano le dihlapi
tše pedi tše nnyane gomme a fepa dikete tše tlhano, yoo e be e le
go feta motho, yoo e be e le Modimo ka go motho.
46 Ge A robetše ntle godimo ga mosamelo wola ka morago ga
sekepe sela bošegong bjola, ge bodiabolo ba dikete tše lesome
ba lewatle ba enne gore ba be ba tla Mo nweletša, sekepe se
sennyane sa kgale se tšokatšokišwa boka setswalelo sa lebotlelo
ntle fale, le motšutlo wo mongwe le wo mongwe…wa phefo,
diabolo o rile, “Ke tla mo tliša godimo ga motabogo wo o
latelago,” O be a le motho a letše fale a robetše, eupša ge A tsogile
gomme a bea leoto la Gagwe godimo ga morumo wa sekepe,
o lebeletše godimo gomme o rile, “Khutšo homola,” gomme
diphefo le maphotho a Mo obametše, yoo e be e le go feta motho,
yoo e be e le Modimo a bolela ka go Morwa wa Gagwe. “Modimo
o be a le ka goKriste a boelanya lefase go Yenamong.”Ke therešo.
47 O netefaditše sefapanong, ge A be a le fale a llela thušo, O
be a le motho, eupša mosong wa Paseka ge A kgaotše mahuto le
go fenya diabolo, lehu, hele, le lebitla, gomme a tsogile gape, O
netefaditše O be a le Modimo. Ga go makatše moreti o rile:

Go pheleng, O nthatile; go hweng, O
mphološitše,

Go bolokweng, O rwaletše dibe tša ka
kgolekgole;

Go tsogeng, O lokafaditše gabonolo go ya go
ile:

Letšatši le lengwe O etla—oo, letšatši la letago!

…Modimo o be a le ka go Kriste, a boelanya lefase go
Yenamong,…

48 Modimo o biditše Abraham, feela gobane o be a le monna
yoo A kgonnego go mo tshepa gomme o Mo dumetše, gomme a
bea boitshepo ka go yena, gomme o mmoditše, o mmiditše ka
mengwaga ye masomešupa tlhano. Gomme o nyetše kgaetšedi ya
gagwe ya seripa, Sarah, gomme o be a le masometshela tlhano;
go be go le phapano ya mengwaga ye lesome ka mengwageng ya
bona. Gomme Modimo o boditše Abraham gore O be a eya go
mo dira tatago ditšhaba. O be a phetše le mogatšagwe ge e sa le
a be a ka ba bogolo bja mengwaga ye lesomeseswai, gomme šo
yena masometshela tlhano gomme yena masomešupa tlhano, e
ka ba mengwaga ye masomepedi go feta menophose, gomme O
rile, “Ke ya go go dira tatago ditšhaba.” O ya go e dira bjang? Go

ka direga eng? Eupša Abraham ga se nke—ga se nke a thekesela
go seo, o nno dumela Modimo.
49 Hlokomelang, ke kgona go bona baratani ba kgale, ba
kgonne…ba eya ntle, ba itokiša, Abraham a eya tlase toropong
a reka diphini le koromo, gomme diputsu tšohle tše nnyane di
dirilwe le se sengwe le se sengwe, go ba komana bakeng sa yona.
Ka gona le ipitša lenabeng bana ba Abraham, wa dula morago,
“Ke tla leka mothalo wa thapelo wo o latelago. Moisa wa go
latela o tla go kgabola toropo a rera phodišo Kgethwa, ke tla
bona ge nka kgona go tsena ka mothalong wa gagwe.” Bao ga
se bana ba Abraham! Bana ba Abraham ba dumela tshepišo ya
Modimo gomme ba ema godimo ga yona.
50 Hlokomelang, le nagana baratani ba kgale, ke eng e bego
e tla direga tlase fa, Los Angeles, ge mokgalabje, bogolo bja
mengwaga ye masomešupa tlhano, a kobamile ka mokokotlong
wa gagwe, mokgekolo, bogolo bja mengwaga ye masometshela
tlhano, a eya tlase go ngaka, gomme a re, “Ngaka, re nyaka go
dira ditokišetšo le sepetlele, re ya go ba le lesea”?

Le tseba se se bego se tla direga? Ba be ba tla re, “Šetšang
moisa wa go šokiša wa motšofe, o mohuta wa go hlakana hlogo.”
51 Gomme bohle ba ba phelago bomodimo ka go Kriste Jesu, ba
tla bolela selo sa go swana ka wena, ge kankere e go swere goba
bolwetši bjo bongwe, gomme o re, “Modimo ke Mofodiši wa ka.”
Bao ke bana ba Abraham go le bjalo, ba ema godimo ga tshepišo
ya Modimo. Modimo o boletše bjalo, seo se a e ruma.
52 “Gobaneng, o tšofetše kudu, mogatšago o mengwaga ye
masomepedi go feta menophose, monna.”

“Ga ke kgathale ge eba o mengwaga ye lekgolo go feta
menophose, re ya go ba le lesea.”

“O tseba bjang?”
“Modimo o boletše bjalo, seo se a e ruma. Modimo o boletše

bjalo.”
53 Ga go kgathale e kwagala go nyefola bjang, ge Modimo a
boletše bjalo, go lokile. Modimo o e dira go nyefolega. Tumelo
yohle ke nyefolo go mosedumele; tumelo e no ba kgonthe go
Modimo le yena yo a nago le yona. Gosedumele ga go emiše
Modimo, ga go tshwenye dipolane tša Modimo, ga go tshwenye
Lentšu la Modimo, ga go Le gobatše, ga go di senye, go senya
feela yo a lego ka go gosedumele, go senya feela mosedumele, e
sego Modimo. Ditshepišo tša Modimo di tla phethagatšwa feela
tlwa go swana. O no itiela mabjoko a gago ntle o leka go tloga
go yona. Ga go emiše Modimo, ka kgonthe aowa, tshepišo ya
Gagwe e dirilwe, Mantšu a Gagwe a fale. Gosedumele gohle o
ka go kgoboketšago mmogo go ka se e emiše.
54 Leka go tšea gosedumele ga gago gomme o emiše letšatši go
hlaba, leka go thibela pula go na ka gosedumele ga gago,Modimo

o tla e dira, go le bjalo, gobane go ka go polane ya Modimo, ke
lenaneo la Modimo. Gomme O tla fodiša motho yo mongwe le yo
mongwe a babjago yoo a tla tšeago Lentšu la Gagwe bakeng sa
yona, ke lenaneo la Gagwe, O boletše bjalo, “Ke nna Morena yo
a fodišago malwetši a lena ohle.”
55 Bjale, Abraham, a le bogolo bja mengwaga ye masomešupa
tlhano, morago ga ge tshepišo ye e dirilwe, a dula le mogatšagwe
lebaka la mengwaga ye yohle, ge e sa le a be a ka ba bogolo
bja mengwaga ye lesomešupa goba lesomeseswai, ka gore o be
a le kgaetšedi wa gagwe wa seripa, gomme ba be ba nyalane
mengwaga ye yohle. Gomme ke kgona go ba bona ka morago ga
kgwedi ya mathomo, o re, “O ikwa bjang Sarah?”

“Ga go phapano.”
“Letago go Modimo, re ya go ba le lona, go le bjalo. Lesea le

etla, go le bjalo.”
56 Kgwedi ya bobedi e fetile: “O ikwa bjang, Sarah?”

“Ga go phapano.”
“Haleluya! Re ya go ba le lona, go le bjalo.”
“Gobaneng?”
“Modimo o boletše bjalo, seo se a e ruma.”

57 Ngwaga wa pele o fetile: “Go reng ka yona, Sarah?”
“Ga go phapano.”
“Gabotse, letago! Re tla ba le lona, go le bjalo.”

58 Bjale, ge re—re sa fole wona motsotso wa mathomo
woo Modimo…yo mongwe a re rapelelago, re tšea tshepišo,
“Gabotse, o a tseba, ga ke tsebe ge eba ke dumela go Phodišo
Kgethwa goba aowa.” O kemedi ya go šokiša bakeng sa bana ba
Abraham. Yeo ke nnete. Peu ya Abraham, ge o le ka go Kriste, o
Peu yaAbraham, gomme o dumela tshepišo ye nngwe le ye nngwe
Modimo a e dirilego go ba therešo, Peu ya Abraham.
59 Mengwaga ye lesome e fetile: “O ikwa bjang, Sarah?”

“Ga go phapano.”
60 “Gabotse, letago! O ya go ba o mogolwane go feta o kile,
o bogolwane bja mengwaga ye lesome.” Boteletšana mohlolo o
letilego, o be o eya go ba wo mogolwane. “Tumišang Morena,”
o rile, “Re ya go ba le lona, go le bjalo. E no boloka diputsu
tše nnyane di phadima, boloka diphini tšohle…rusu go tloga
go tšona, gobane re ya go di šomiša. Modimo o boletše bjalo.”
61 Gabotse, go kgahlanong le tlhago, go kgahlanong le
maitshwaro ohle, go kgahlanong le sa—sa saense ya kalafo,
go kgahlanong le se sengwe le se sengwe, eupša yohle…ga
e kgahlanong le Lentšu la Modimo, gobane Modimo o boletše
bjalo, seo ke sohle se lego bohlokwa.

62 O re, “Gabotse, Ngwanešu Branham, ke bile kliniking ya
Mayo.”

Ga ke kgathale ke dikliniki tše kae o bilego go tšona, ge o
ka kgona go dumela gore tshepišo ye ke ya gago, ke ya gago.
Gobaneng? Modimo o boletše bjalo. “Mang kapa mang a ratago,
a a tle.” Ke ya gago, tshepišo ya gago. Ge le le bana ba Abraham,
le e dumela ka tsela yeo.
63 Ke nagana se lefase la Pentecostal le se hlokago lehono ke
pitšo ya aletara. Yeo ke therešo. Etla godimo go Modimo gomme
o re go bjalo. Ga go kgathale, phapano e ka ba efe ye saense e e
bolelago le se e ka ba eng gape e se bolelago, ge se le kgahlanong
le tshepišo ya Modimo, Modimo o tla phethagatša tshepišo ya
Gagwe, O rile O tla e dira.
64 Abraham o thoma go lokiša se sengwe le se sengwe. Nnete.
“E boloke e le komana, Sarah.”

“Gabotse, Hani, re letile mengwaga ye lesome.”
“Seo ga se tshwenye.”

65 Mengwaga ye masomepedi tlhano. “Phapano ke ye kae,
Sarah? A phapano e ka ba efe?”

“Ga go nthatana ya phapano.” Bjale, ke mokgekolo wa go
tšofala.

“Go reng ka yona bjale?”
“Ga go phapano.”
“Gabotse, haleluya! Re ya go ba le lona, go le bjalo, Modimo

o boletše bjalo.” Seo se a e ruma, Modimo o boletše bjalo.
66 Gomme re bana ba Abraham gomme ga re kgone go dumela
bakeng sa go šokwa ke teng ga go tlwaelega. Gomme yeo ke
therešo, gomme re bitša ya rena…Swarelang tlhagišo yeo, hle.
Eupša re…Yeo ke nnete, bakeng sa opša ke leino. “Oo, phodišo
Kgethwa ke selo se se fetilego. Oo, ke a tseba Modimo o e
tshepišitše, eupša, le a tseba, yeo ke ya letšatši le lengwe.” Ga
se ya letšatši le lengwe, ge feela Modimo a na le bana ba etla ka
Mmušong, tshepišo ke ya “mang kapa mang a ratago.” Abraham
o be a le tatago ditšhaba, Bantle, Mojuda, Mochina, Majaps, eng
kapa eng e ka bago yona.
67 Mang le mang a tswetšwego ka Moya wa Modimo ke wa
Modimo, gomme o tsena ka tshepišo ka kgwerano ye Modimo
a e dirilego go Abraham a tshepiša gore O be a tla romela
Kriste, gomme ge o le ka go Kriste, o karolo ya kgwerano yela
le ditshepišo.
68 O re, “Ga ke na maswanedi.”

Le Abraham o be a se nao, ga go yo a nago le maswanedi. Ga
se ka fao o nago le maswanedi, ke se Modimo a go tshepišitšego.
69 Ga ke na maswanedi go ema godimo fa, eupša O mpileditše
go e dira; ga o na maswanedi go ba Mokriste, eupša Modimo o go

dirile yo motee. Tempele ye ga e na maswanedi go dula mobung
wo, eupša Modimo o e beile fa. Yeo ke yona. Ga se se o lego sona,
ke se A lego sona.
70 Yo mongwe le yo mongwe ka mehla o itebelela bonabeng.
Gobaneng, o ka se kgone go itebelela wenamong gomme wa fihla
e ka ba kae, o fedile le go thoma, o mopaledi le go thoma, ga go
selo go wena le go thoma, ke se Modimo a go dirilego, ke se o lego
sona.
71 Ka tlase ga kgwerano ya kgale, go ka reng ge moula wo
monnyane o be o ka tswalwa ntle ka mafulong bošegong bjo
bongwe, gomme ge moula wo monnyane wola o tswetšwe o be o
tla retologa go dikologa, gomme mmagwe o be a tla mo lebelela,
gomme ditsebe tša gagwe di be di tla be di kobamile? Le tseba se
moula wa ditsebe tša go kobama o lego sona? Go beng molemi,
moulawola ga sewa loka. Gomme o leanemahlo, matolo a gagwe
a kokoropane mmogo, mosela wa gagwe o šupile thwi godimo
ka moyeng. Gabotse, ke ponagalo ya go lebega go šiišašiiši o
kilego wa e bona. Moisa yo monnyane yola o be a ka lebelela
go dikologa go mmagwe, a re, “Gabotse, nka se kgone go phela.
Aowa, mohlomphegi. Gobane ka pela ge mong a etla ntle fa, o tla
ntitia hlogong, gobane ga ke ture selo.”
72 Seo se no swana le yo mongwe le yo mongwe wa rena. Eupša
mmagwe, a rutilwego gabotse go Lentšu la Modimo, o be a tla
re, “Ema motsotso, Hani. Aowa, aowa, o tswetšwe ka tlase ga
tokelotswalo. Ge monna wa ntlo a etla ntle, o tla ya mafulong
gomme a tsoma kwana ye e phethagetšego kudukudu a nago le
yona, moprista yo mogolo a ka se tsoge a go bona, o tla bona
kwana, a ka se go lekole, o tla lekola kwana, gobane o tswetšwe
ka tlase ga tokelotswalo, kwana e swanetše go go hwela.”
73 Bjale, o lebelela Jesu gomme wa hwetša phošo ye e itšego ka
go Yena; o se ke wa itebelela ka bowena, Mo lebelele. O se ke
wa lebelela gore o mang, lebelela gore Yena ke Mang; ka gona
o tla be o batamela kgauswi le phodišo Kgethwa. Puruputša
Sehlabelo sa gago, ge o ka kgona go hwetša phošo e ka ba efe
ka go Seo, gabotse, seo—seo se a fapana, gona o na le tokelo
ya gosedumele, eupša ga go phošo ka go Yena. Modimo ga a go
lebelele, O lebeletše Sehlabelo.
74 Go bile Yena a phethagetšego a hwetšego rena ba diphošo,
rena bao re senyegilego, le boitshwarohlaphi, le dikobo, le se
sengwe le se sengwe, eupša O tšere Yena wa go phethagala
gomme a Mo lebelela gohlegohle, “Yo ke Morwa moratwa wa
Ka, Yo Ke kgahlwago ke yena.” O bile Sehlabelo, Modimo o Mo
amogetše, kafao ya rena e fedile, sohle re swanetšego go se dira
ke go sepela ka mogau.
75 Gabotse, moula wola wo monnyane o be o ka no raga tšona
direthe tše nnyane gomme wa kokota wona matolo a mannyane
a go kokoropana mmogo, le go tswinya, gomme wa ya gohlegohle



14 LENTŠU LEO LE BOLETŠWEGO

tšhemong, gobane o lokologile, ga se a swanela go hwa, kwana e
mo hwetše, o bolokegile ka go phethagala. Ga a swanela go boifa
ka go hwa, kwana e hwile go tšwa go yena…bakeng sa gagwe.
Ga wa swanela go boifa ka se o lego sona, ke se A bego a le sona,
O bile Yena Yo a go hwetšego.
76 Gona o hwetša phošo ka go Yena, gona ke tla go botša
gobaneng o sa kgone go fola, eupša ge o sa hwetše phošo ka go
Sehlabelo sa gago, Modimo o amogetše Sehlabelo sela. Gomme
ge A amogela Sehlabelo, O amogela boipolelo bja gago ka go
Sehlabelo sela, gomme o ba karolo ya sona. Amene.
77 Ke ikwela bodumedi bjale, gobane ke a tseba ga se ke be le
sebaka le go mathomo. Eupša ga se ka itebelela nnamong, ke
lebeletše Sehlabelo seo ke se neetšwego, Se be se phethagetše,
gomme Modimo o šetše a Se amogetše, kafao gona ke gabotse
bjale, ge ke bona se A se dirilego, se A lego. Ga se nna, ke Yena;
ga se wena, ke Yena.
78 Bjale, Modimo o rile, “Gona, Abraham, gore o sepele le Nna
o swanetše go ikaroganya wenamong go tloga go ka moka ga
bona.”
79 Modimo o nyaka karoganomoka, eupša o nyaka go tliša
bontši bja lefase mmogo le wena. Ge o etla ka gare le go amogela
Moya woMokgethwa, o re, “Gabotse, ke rutilwe go ba se, gomme
ke rutilwe gore matšatši a mehlolo a fetile,” bokaone o tlogele
selo seo morago. Ge feela seo se go swere, go ba boka Abraham
a tšwilego le Loto le tatagwe, go be go le bothata ka kampeng.
Gomme Modimo ga se a tsoge a šegofatša Abraham go fihla a
ikarogantše yenamong, le go dira se Modimo a mmoditšego go se
dira.
80 Gomme o ka se tsoge wa amogela Moya wo Mokgethwa ka
botlalo, o ka se tsoge wa sepela ka Moyeng wa Modimo go fihla
ka go felela o aroganya dilo tša gago go tloga go gosedumele.
Tloga lefaseng, etšwa lefaseng. Ke a tseba le nagana gore ke a
gafa, eupša ge ke dira, e nong go ntlogela ke nnoši, ke thabile
ka tsela ye. Bokaone ke be ka mokgwa wo, go feta ka tsela ye
ke bego ke le. Le a bona? Ke lebeletše Sehlabelo sa ka nako ye
nngwe.
81 Gomme ka gona, karogano. Lefase le nyaka bahlakanyi. Oo,
ge le kgethamodišawa lena yomoswa, le re, “Re nyakamoriri wo
monnyane wola, wa dikhele,” le a tseba, “gomme wo monnyane,
mohuta wa se sengwe sa Hollywood se nkgago monate.” A
emago godimo ga phuluphithi gomme a re, “Amene,” gabotse ka
kgonthe, le a tseba, gomme—gomme o tla le dumelela go lebelela
dithelebišene bošego bjohle, Laboraro bošego, le gona, a le ntšha
ka pela gore re kgone go bona amangwe amananeo a thelebišene
ao le sego la swanela go a bona, a ka se bolele selo, gomme
lena le bala dikgatišobaka tša kgale tša True Story le tšhila
ntle mokgotheng, o ya ka ofising ya gago gomme diswantšho

di lekeletše go dikologa, “Gabotse, ke moisa wa go loka, go le
bjalo,” gobane o lefa gabotse.
82 Modimo o nyaka le arogane, seo ke se e lego bothata ka
kereke. O ya ka kerekeng gomme o be le thero ye nnyane,
ya matšoba ka radipolitiki tsoko yo a lego tseleng ya go
phenkgišana, “Gomme ke a holofela lena bohle le a mmoutela,”
gomme le boifa ge a bolela e ka ba eng, matikone ba tla mo
lahlela ntle. Gabotse, ngwanešu, bokaone ba ntahlele ntle le
go thoma, gobane ke dumela go rereng Ebangedi, go no lahlela
selepe modung wa mohlare. Modimo o nyaka baaroganyi, kereke
e nyaka bahlakanyi.
83 Oo, moisa o mpoditše e sego kgale kudu, o rile, “Ge modiša
wa rena a se a tšea seno se sennyane sa leago,” le yena, “re tla mo
kgaola go tšwa kerekeng.”

Ke rile, “Ke selo se sebotse ga se nna modiša wa lena.”
84 Ga go makatše ga re kgone go sepela le Modimo, ga go
makatše ga re kgone go ya felo, dilo tšela di kgeila tumelo ya rena
diripana. Etšwang magareng ga dilo tše bjalo, tšeo ke ditšhila,
tšeo ke lefase. “Le se kgwathe dilo tša ditšhila.” Ikaroganye
wenamong.
85 Moisa o re, “Ga ke dumele go phodišo Kgethwa. Ga ke
dumele go mehlolo. Ga ke dumele go kolobetšo ya Moya wo
Mokgethwa.” Tloga go yena. Seo se thata go bolela, eupša,
ngwanešu, iri e kgauswi kudu bjale go—go tsekella tikologong.
Ikaroganye wenamong. A re yeng ntle le Modimo a nnoši, boka
Abraham. Re Peu ya Abraham, a re e laetšeng, re laetša gore re
dumela Modimo.
86 Gomme ge feela Abraham a swareletše go dilo tše pedi tše
nnyane…Papagwe o hwile, o bile le bothata ka mokgalabje go
fihla a hwile; gomme ka gona ge Loto, a etla lefelong go, gabotse,
fao go tlile kgakgano. Seo ke se e lego bothata ka dikereke
lehono, re na le dikgakgano tše ntši kudu ka dikerekemaina, ga se
wa ikaroganya wenamong ka go felela go tloga go dilo tša lefase,
go le bjalo. “Gabotse, ke nna wa ye, gomme ke nna wa yela.”
Eupša re ba Kriste. Amene.
87 Kafao o rile, ge a bile…Loto a thoma go ngangišana, badiši
ba bona ba dirile. Gomme lebelelang Abraham,Mokriste, monna
waModimo, o file ngwanešu kge—kge kgetho yamathomo, o rile,
“O lebelela ka tsela ye, bohlabela, leboa, bodikela le borwa. Ge
o eya bohlabela, ke tla ya bodikela; ge o eya leboa, ke tla ya
borwa. E no tšea kgetho ya mathomo.” Yeo ke tsela ye motho
a swanetšego go dira.
88 Gomme ka gona ge Loto a lebeletše godimo, a thoma go
lebelela godimo go leba melala ya Jorodane, o bone e be e
nošeditšwe gabotse, go be go le toropokgolo ye kgolo kua,
Sodoma, Gomora, tše ntši tša ditoropokgolo, bjang bjo bontši,
kgonagalo ya go mo direla ditolara di se kae, o kgethile yeo. Yeo

ke tsela ye bo Loto ba bantši ba dirilego, ditolara di se kae. Ge
a be a lebeletše melala ya go nošetšwa gabotse, ga se a bona
mogatšagwe a fetoga pilara ya letswai, ga se a bona Mollo wo
o bego o eya go senya toropokgolo le karolo ya bana ba gagwe,
ga se a bona kgobogo ye barwedi ba gagwe ba bego ba eya go e
dira, ka baka la go ba godišetša ka go sehlopha sa bolefase bjalo
ka ge ba godišeditšwe ka go sona.
89 Seo ke se le se lebelelago lehono, bagwera, go ya le gore
le lebeletše eng, bjalo ka ge ke rutile bošegong bjo bongwe. Re
lebelela go tše di sa bonwego, re lebelela go tshepišo ya Modimo,
gomme ra bitša e ka ba eng kgahlanong le yona mo o ka rego e
be e se gona, yeo ke Peu ya Abraham.
90 Ka fao Loto o tšea leeto ka boyena gomme o theogela
Hollywood, goba lefelo tsoko le legolo, le a tseba, moo a ka
kgonago, goba kereke ye kgolwane moo ba lego batho ba
bantši ba maemo gannyane, le a tseba, gomme feela bareri ba
bannyane—ba bannyane ba go rutega bokaonana, le go ya pele,
le a tseba. Oo, o ikwetše o tla ba gabotse, eupša o nno ya tlase
fale, o a bona. O be a le tseleng ya gagwe a kgeloga thwi nako
yeo.
91 “Gabotse, o a tseba, ge ke sa…ge nka tloga go phodišo
Kgethwa, kolobetšo ya Moya wo Mokgethwa, gobaneng,
mohlomongwe ke—ke kereke ya legoro le lekaonana e tla
nkamogela.” Ga go legoro le lekaonana go feta Jesu Kriste, O
bile Yena Yo a e rutilego. Bokaone ke tšee lehlakore la ka le
Yena. A nke lefase le tloge, a nke lentšu la motho yo mongwe
le yo mongwe e be maaka gomme la Gagwe e be therešo. Tšea
lehlakore la gago le Yena. Ke lahletše la ka le Yena mengwaga
ye masometharo tee ya go feta, gomme ke be ke rera Ebangedi
mengwaga ye masometharo, ga se ka lapa, ke duma ge nkabe ke
na le maphelo a dikete tše lesome go a fa, gobane ke a tseba ke
therešo. Yeo ke nnete. Ga ke tsoge ka lapa, go gola go ba bosana
letšatši le lengwe le le lengwe. O ra bontši go nna go feta A kile
a dira bjale, ‘gobane ke Mo rata kudu, ke tseba bontši ka Yena
bjale, ka mogau le kgaogelo ya Gagwe go nna.
92 Kafao ga go dire phapano se ba bangwe ba se bolelago, ke
na le tša ka mong go di arabela pele ga Modimo; gomme o na
le tša gagomong go di arabela pele ga Modimo, mokgwatebelelo
wa gago, tumelo ya gago, e sego tumelo ka kerekeng ya gago.
O swanetše go ba le tumelo ka kerekeng ya gago, seo se lokile,
o swanetše go dula le kerekeleina ya gago, seo se lokile, eupša
sa pele bea tumelo ya gago le tshepo go Modimo, ebang bana
ba Abraham, e sego bana ba kereke. Go fihla le eba bana ba
Abraham! Le tla ba mohlala le moputso go kereke ya lena.
93 Kafao, Loto o thomile go tloga.Gommeka gona ge a dirile…
go dira mohuta wola wa kgetho, a fa monna mohola wa pelaelo.
Bontši bja rena ba ba bitšwago Bakriste, re no obeletša ka

gare gomme ra goga bakeng sa se sengwe le se sengwe re ka
kgonago go se hwetša, gona re ipitša bana baAbraham renabeng.
Abraham ga se nke a dira ka mokgwa woo. “Oo, ke tla tla
go go swarela tsošeletšo, lesolo, ge o ka ntshepiša ditolara tše
makgolotlhano ka bošego.” Ge Modimo a go bitša, sepela ge o
se wa hwetša selo eupša go ragela ka ntle ga kereke bošego bjo
bongwe le bjo bongwe. O swanetše go ya, go le bjalo.
94 Abraham o tšere dinaga tša lehwafa. Eupša lebelelang, ge a
obametše Modimo ka go felela gomme a ikarogantše yenamong
go tloga go Loto, Morena o boletše le yena nako yeo. Ikaroganye
wenamong go tloga go dilo tša lefase gomme o bone ge eba
Modimo ga a bolele le wena, obamela Modimo. Ge o dumela go
phodišoKgethwa,Mo amogele bjalo kaMofodiši wa gago gomme
o gatele ntle godimo ga yona, bona ge eba Modimo ga a bolele le
wena, “Ke nna Morena yo a fodišago malwetši a lena ohle.”
95 Kafao ge a gatetše ntle go tshepišo ya Modimo, šetšang se
se diregilego: Modimo o rile, “Abraham,” oo, nna, theetšang se,
“Abraham, lebelela feela bokgole bodikela ka mo o kgonago go
lebelela, feela bokgole bohlabela, leboa le borwa, yohle ke ya
gago, yohle ke ya gago.”
96 “Ba lehlogonolo ke ba boleta,” go boletše Jesu, “gobane ba
tla tšea lefase ya ba kabelo ya bona.” Peu ya Abraham. Oo, nna!
97 Gomme ka gona, “Abraham,” O rile, “o se ke wa no ema le go
e lebelela, sepela go e kgabola, ke ya gago.”Ke ka lebaka leo ga ke
kgone go kwešiša Bakriste, go amogela Kriste…Ge ke amogetše
Kriste, ke thoma go epa ka Beibeleng, go bona se ke bilego le
sona le go lebelela go E kgabola. Ge yo mongwe a mpha ntlo, ke
tla lekola intšhi ye nngwe le ye nngwe ya yona, ke tla kgabola
phapoši ya go bolokela krosari, ka theogela phapošing ya dijo le
dino, godimo ka phapošing ya ka godimo, ke be ke tla hwetša seo
ke bego ke na le sona. Ge ke eba Mokriste, ke nyaka go tseba se
ke nago naso, se ke lego mojabohwa go sona, se ke se filwego.
98 Ba bangwe ba lena ba no tsena kamojako, ba re, “Uh-huh, go
bose kudu. Yo mongwe o phetše morago kua, gomme ke a petša
leo e tla ba lefelo le lebotse kua.” Huh! Ke ya gago, tshepišo ye
nngwe le ye nngwe ke ya gago. Ke nyaka go tseba se ke nago naso.
99 Go swana le lefelo le legolo la go raloka metšhene. Ge yo
mongwe a ka mpha lefelo la go raloka metšhene le legolo nka
thoma go hlakahlakanya gohlegohle, ka lebelela šelefo ye nngwe
le ye nngwe, go bona se ke nago naso. Ka le lebeledišiša godimo,
ka topa se, ka ya tsela yohle go le kgabola. Ke ya ka. Ke
kolobeleditšwe ka go yona, kafao ke a thanka ke ya ka.
100 Ke kolobeditšwe ka Moya woMokgethwa, Yena wa go swana
yoo a bilego godimo ga Abraham o nkolobeleditše ka Mmeleng
wa go swana, ke nna mojabohwa wa tshepišo ye nngwe le ye
nngwe. Ge se sengwe se lebega feela godimo gannyane nthatana,
ke ya go ikhweletša lelere, gomme ka namela godimo ga lona,

gomme ka se hlahlofa, ka bona se bogegago bjang. Yeo ke tsela
ka phodišo Kgethwa, ge e bonala go ba ka ntle ga phihlelelo ya
ka gannyane, ke tla ya matolong a ka, leo ke lelere la Jakobo,
gomme ke namele thwi godimo ka thapelo, go fihla ke hwetša
gore ke ka eng, go bona seo ke nago le sona, ke sa ka, ke sa gago,
ke sa gago sohle, ge o e dumela. O kolobeditšwe ka mogau wa
Modimo, ka go lefelo le legolo le la go raloka mechene leo le nago
le tšhegofatšo ye nngwe le ye nngwe ya topollo ka go lona, se
sengwe le se sengwe Jesu a se hwetšego se thwi fa ka mmeleng
wa Kriste, phodišo, phološo, thabo, khutšo, dilo tšohle tše ke tša
gago, ke tša gago.
101 Eupša diabolo o re, “Aowa, o se e dire, o se e dire.” Ke
moletamojako yola wa go befa mo mojako. “O se dumele go seo.”
102 Sepelela pele thwi pele ka gare, ke ya gago, o na le sefata, o
na le tokelobong ya bodulo lefelong, ge bolwetši bo dula ka fale,
o na le tokelobong ya bodulo. Ge o ile gae bošegong bjo, gomme
go ka reng ge go na le lenaba le dutše ka ntlong ya gago? Lenaba
le rile, “Bjale, ema motsotso, ntlo ye e agitšwe batho, ke ya ka
feela bontši bjalo ka ge e le ya gago, ke motho kudu go swana le
wena o le.”

O sepelela thwi tlase go dikgorotsheko, gomme wa hwetša
tokelobong ya bodulo ya gago, gomme o a mmontšha, “Ye ke
phahlo ya ka, ke ya ka.”

“Gabotse,” ba re, “ee, eupša kemotho go swana le wena o le.”
103 Ge a ka se theetše, o ka kgona go ya go tšea molao, gomme
molao o tla mo lahlela ntle. Gomme o direla diabolo tshebotšo,
gore o na le bowena bja gagwe bja go befa bo kampile godimo
ga phahlo ya Modimo. Fše! Ee! Ge a sa nyake go tšwa, e no bitša
Balaodi ba Legodimo, Moemedi wa molao wa Modimo, Moya wo
Mokgethwa, O tla mo lahlela ntle. Ee, mohlomphegi, ke phahlo
ya gago. Tshepišo ye nngwe le ye nngwe yeKgethwa kaBeibeleng
ke ya Mokriste yo mongwe le yo mongwe.
104 Ge o phološitšwe Modimo o go fa puku ya tšheke, botlaseng
bja yona bo na le Leina la Jesu le saennwe godimo ga tšheke ye
nngwe le ye nngwe. Tšhegofatšo efe kapa efe ya topollo ke ya
gago. A le boifa go e tlatša? Gomme le bana ba Abraham? A le a
boifa A ka se lemoge Leina la Jesu? “E ka ba eng le e kgopelago
Tate Leineng la Ka, yeo Ke tla se dira.” Yeo ke tshepišo. Le
bana ba Abraham, ga le boife go e tlatša. Panka ya Legodimo
e tla lemoga Leina la Jesu godimo ga tšhegofatšo efe kapa efe ya
topollo gore mmele wa Gagwe o dutše ka seatleng se setona sa
Modimo o dira dipoelano. Seo ke se A se hwetšego.
105 Bjale, Abrahamo be a le, nnete, o be a lemojabohwa.Ka gona
morago ga lebakana Loto o tsene bothateng. Bjale, re tla tswalela
momotsotsong. Loto o tsene bothateng; gomme kamehla o tsena
bothateng ge o kgeloga, ke duma ge nkabe re na le nako go dula



TUMELO YA ABRAHAM 19

go seo. Eupša o tsene bothateng. Go diregile eng? Lenaba le tlile
gomme la mo rwala.
106 Bjale, Abraham o bapetše karolo ya mophološi gape. O—o
ikgobokeditše yenamong gomme o ile ka morago ga lenaba leo
le tšerego ngwanabo wa go šokiša wa go kgeloga, wa go senyega.
Seo ke se Jesu a se dirilego, bolwetši bo go tlemile, sebe se go
tlemile, wa go šokiša, wa kgeloga le go senyega, gomme Jesu o
tlile ka gare le go ya ka morago ga gago. Gomme o tlišitše—o
tlišitše Loto morago, Abraham o dirile.
107 Šetšang ge a etla morago, ba bile le mogobo wo mogologolo,
nako ya go tla gae, gomme go be go le dikgoši tšohle tikologong di
leboga Abraham, gomme morago ba kopane le Kgoši ye nngwe:
Melekitsedeke. O be a le Kgoši ya Salema e bego e le Jerusalema,
Kgoši ya khutšo, Kgoši ya toko. Kgoši ye kgolo ye e be e le mang?
Ke nyaka go le botšiša se sengwe. Kgoši ye kgolo ye e be e le
mang? O be a se ne tate e ka ba ofe, Yena ga se nke a ba le mme,
ga se nke A ba le mathomo a matšatši goba bofelo bja bophelo.
Kgoši yela e be e le mang yo a kopanego le Abraham a etla gae
go tšwa polaong ya dikgoši?
108 Gomme go lena batho ba le sa dumelego go go lefa karolo
ya lesome, lebelelang se: Boprista bja Balefi bo lefile dikarolo
tša lesome. Gomme Beibele e boletše gore Lefi o lefile dikarolo
tša lesome ge a be a le lethekeng la Abraham, gomme yoo e be
e le rakgolokhukhu-khukhu-khukhu wa gagwe. Gomme ge Lefi
a be a le lethekeng la Abraham, ge Abraham a lefile karolo ya
lesome go Melekitsedeke, Beibele e baletše Lefi go lefeng karolo
ya lesome. Lena batho le swanetše go phela bjang? Ge dibe tša
gago di etetšwe go bana, go reng ka ditšhegofatšo tša gago?
109 Ga go makatše, bjalo ka ge ke boletše lehono, lefofana le
tšweleditše mosetsana wa khorase, mosetsana wa khorase o tla
tšweletša eng? Lefase le le tla go eng? Ga se selo, le no ba le
butšwetša kahlolo, ke sehlopha se segolo sa tshenyego, ya sebe,
sa gosedumele, ga go selo se šetšego eupša go le senya. Le elelwa
matšatši a kgale a lefofana? Lebelelang morwedi wa gagwe;
bjale, morwedi wa gagwe o ya go ba eng? Le a bona? Ke tla rera
bjo bongwe bja mašego a ka Go Bjale Phefong Gomme Wa Buna
Sesasedi. Seo ke se ditšhaba di se dirilego, di bjetše phefong
gomme di buna sesasedi. Re bjetše go bosošiale, gomme re buna
bokomonisi.
110 Hlokomelang Abraham, o be a le fale, gomme o kopane le
Melekitsedeke, e lego Kgoši ya Salema, Kgoši ya Jerusalema,
Kgoši ya khutšo, ntle le tate, ntle le mme, gomme hlokomelang,
O šegofaditše Abraham ka morago ga ge ntwa e fedile. Ge ntwa
e fedile, O šegofaditše Abraham. Gomme hlokomelang se a se
dirilego, O tlišitše beine le borotho gomme a mo fa yona. Beine
le borotho ke Selalelo. Ba tšere Selalelo ka morago ga ge ntwa e
fedile.

111 Nnete, le lengwe la matšatši a re ya go tšea Selalelo gape
ge ntwa e fedile. Ge re tlišitše morago bana ba ba lahlegilego,
dinku tše di lahlegilego tša lešaka, re ba tlišitše morago ka go
poelano, gomme bophelo bo fedile, gona re tla ba le Selalelo
gape le Melekitsedeke wa Legodimo, Kriste, O tla tliša borotho
le beine, gomme re tla ipshina ka bjona mmogo.
112 Setatamente se tee gape se sennyane, morago re tla ba le
mothalo wa thapelo. Hlokomelang, thwi ka pela ka morago ga
fao, Abraham o rile, “Go boneng gore ga ke ne ngwana, go bile
le mengwaga ye mentši,” tema ya 15 ya Genesi bjale, re tlile go
tšwa go ya 11 go ya go ya 15, bjale ka go tema ya 15 Abraham
o rile, “A yo ke mojabohwa wa ntlo ya ka? Eliasara yo mo wa
Damaseko, a ke mojabohwa wa ka?
113 Gomme Modimo o rile, “Aowa, yoo ga se mojabohwa wa
gago.” O rile, “Lebelela fase mobung, bona ke le lekae…ke
lešabašaba le lentši gakaakang le lego lešing la lewatle; morago
lebelela godimo magodimong gomme o bone ke dinaledi tše kae
di lego legodimong, di bale ge o ka kgona.” O rile, “Peu ya gago
e tla ba bjalo,” peu ya gago. Sarah bjale a ka ba masomeseswai,
gomme Abraham masomesenyane. Eupša, “Peu ya gago e tla ba
bjalo ka lerole lešing la lewatle, goba dinaledi tša legodimo.”
Lebelela, go tloga leroleng go ya dinaleding. Oo! O rile, “Ke
ya…”

O rile, “Se se tla dirwa bjang?”
114 Bjale dulang tuu feela nakwana, go tswaleleng. Lena batho
ba le babjago, le lena ba le hlokago, lena ba le lego ka gare le
ka ntle, šetšang tiišetšo ye ya kgwerano. O rile, “Eya, Ntšeele
sethole, bogolo bja mengwaga ye meraro.” Ke a holofela le
hwetša seo, bogolo bja mengwaga ye meraro. Sethole sa bogolo
bja mengwaga ye meraro, pudi ya bogolo bja mengwaga ye
meraro, le kgapa ya bogolo bja mengwaga ye meraro: Adama,
molao, Kriste. Bogolo bja mengwaga ye meraro, tharo, tharo
yela ya go phethagala, boka Tate, Morwa, Moya wo Mokgethwa.
Le a bona, Modimo ka go Botate; Modimo, Modimo wa go
swana, ka go Bomorwa; Modimo wa go swana ka go Moya wo
Mokgethwa. Diofisi tše tharo tša Modimo: Botate, Bomorwa,
Moya wo Mokgethwa; tša bogolo bja mengwaga ye meraro.
115 Rena…Sešupanako sa ka godimo kua se a tloga, ke na le…
ke nyaka mothalo wo wa thapelo o thome pele re tloga moyeng,
bakeng sa batho. Gomme ke—ke swanetše go hlaganela, gore ke
re palakata morago gosasa bošego gomme ke tope tše dingwe tša
se.
116 Šetšang, se—se sethole, pudi ya tshadi le kgapa, mehuta ye
meraro ya go fapana, dihlabelo tša go hlweka, le mokurunyane
le leebana le lennyane, gomme Abraham o tšere diphoofolo tše
tharo tše, gomme a di phaphologanya ka bobedi, gomme a di

pakelanya bofelo bjo bongwe le bjo bongwe kgahlanong le seng
sa tšona, eupša mokurunyane le leebana ga se a di ripaganya.
117 Gosasa bošego, ge Morena a rata, re tla tšea yeo; yeo ke
phodišo Kgethwa ka mehla e ka go yeo. Mabaka a a fetoga eupša
phodišo Kgethwa ga se e dire, ka mehla e theilwe godimo ga
tumelo ya gago. Le a bona? O se aroganye mokurunyane goba
leebana, moneelowa lephera, le go ya pele, le bolwetši, e a swana,
e theilwe godimo ga tumelo, tumelo ya gago mong.
118 Bjale, gomme ge a dirile, Abraham, ka gona o rile ge a dirile
seo dinonyana tša tla fase gomme tša thoma go tsokama godimo
ga sehlabelo, gomme Abraham o di rakile go fihla letšatši le
diketše. Bjale, šetšang, go bile dielemente tše tharo: Leswiswi
la kgonthe la go boifiša le tlile godimo ga Abraham, ka gona ka
morago ga fao o bone leuba la muši, ka gona ka morago ga fao o
bone Lebone le le goteditšwego. Gomme šetšang se leo le bego le
se emela, Lebone le lennyane le le ile thwimagareng ga se sengwe
le se sengwe sa dihlabelo tšela, go tiišetša kgwerano goAbraham,
ga go selo Abraham a se dirilego, eupša mogau wa kgwerano ya
Modimo, ntle le mabaka. “E sego ge o rata, Abraham.” Ke, “Se
Ke se dirilego.” E sego, “Ge o dira se, ge o dira sela.” Ke, “Se
Ke šetšego ke se dirile.” Se A bego a tla se laetša ka go Kriste, a
laetša sehlabelo. Nakwana feela ke tla fihla go sona.
119 Sa pele, leswiswi, lehu, motho yo mongwe le yo mongwe,
ba…“Ya, le ge nka sepela go kgabola moedi wamoriti wa lehu,”
sa go latela, leuba la muši, hele, moo modiradibe yo mongwe le
yo mongwe e lego wa gona, eupša morago ga fao go tla Seetša se
sennyane. O Modimo, mogau, mogau wa go makatša, o bonega
tsela, o dira kgwerano.
120 “Gabotse,” o re, “Ngwanešu Branham, ga ke bone
kgwerano.”
121 Go lokile, še yona bjale, pele ga go tswalela, theetšang
sekgauswi bjale, ge le nyaka go bona ge eba ke ka mogau goba
aowa, ka Amerika ge re nyaka go dira kgwerano seng sa rena, ka
mehla re tla ya ntle gomme ra ba le matena a mannyane, gomme
morago re tla dira kwano ya rena, gomme ra obeletša, gomme
ra šikinyana diatla seng sa rena, “Mo kgomaretše mo,” ba re,
“šikinya.” Yeo ke kgwerano, re tla dumelelana. A yeo ga se nnete?
Yeo ke tsela ya Amerika ya go dumelelana.
122 Ka Japane ge ba dira kgwerano, ba tšea sedibelwana se
sennyane sa letswai gomme ba fošana ka letswai seng sa bona,
yeo ke kgwerano ka Japane go fošana letswai seng sa bona, feela
boka go šikinya seatla.
123 Eupša ka Bohlabela ka nakong ya Abraham, ka tsela ye
ba dirilego kgwerano e be e le go bolaya phoofolo le go e
phaphologanya, gomme banna ba babedi, ba babedi ba dirago
kwano, ba be ba ema thwi magareng ga kgwerano, gare ga
phoofolo, gomme ba be ba tšea keno, ka Modimo, bjalo ka ge

ba ngwadile konteraka ya bona ka mokgwa wola, ba be ba e
kgeila, go lokile, yo motee o be a tšea seripa se tee gomme yo
motee se sengwe, gomme ba be ba tšea dikeno tša bona godimo
ga phoofolo ye e hwilego, gore ge eba yo mongwe a roba keno
yela, a nke mmele wa bona o be bjalo ka mmele wo o robegilego
wo wa phoofolo. Seo ke se Modimo a bego a se dira, seo ke se A
bego a dira kgwerano bakeng sa sona.
124 Ka gona ge ba etlammogo, ge kgwerano ye e phethagaditšwe,
seripa se sengwe le se sengwe sa pampiri yela se be se swanela go
tsenelana feela ka phethagalo mmogo, se be se swanela go dira
tlwa go swana, e be e swanetše go ba pampiri ya go swana yeo e
ilego ya gagolwa.
125 Bjale, kgwerano go Modimo le Kereke še: O be a bontšha
fale se A bego a eya go se dira ka Kriste. O išitše Kriste
Khalibari, gomme kua Khalibari, ge lefase le fetogile leswiswi
gape, legadima le gadimile gomme medumo ya rora, Modimo
o tšere mmele wa Kriste gomme a o kgeiganya go arogana,
Kgwerano, Peu ya Abraham, Morwa yo mogolo wa Abraham,
gomme a o kgeiganya go arogana, a goga Moya go tšwa go ona,
gomme a O tšea, a romela Moya ka heleng o rwele dibe tša rena.
[Ga go selo go theipi—Mor.]…mmele ka letšatši la boraro, a o
phagamišetša godimo gomme a o bea ka seatleng se setona sa
Modimo, gomme a romela Seripa se sengwe sa kgwerano, Moya
wo Mokgethwa wo o bego o le ka go Kriste, tlase godimo ga
Kereke. Haleluya! Yeo ke yona. Moya wola wa go swana woo o
lego ka go Kriste o swanetše go ba ka Kerekeng ya Gagwe. Moya
wo Mokgethwa wa go swana woo o dutšego ka go Kriste o dula
ka go rena. Gomme ge Tlhatlogo e etla, tšona diripana tše pedi di
swanetše go tla mmogo le go ba Kereke ya go swana yeo Kriste a
e hwetšego.
126 Dikerekemaina tšohle tša lena di ka se fihlelele seo.
[Ngwanešu Branham o thwantšha menwana ya gagwe—Mor.].
Diphapano tša lena tše nnyane le diism, le go ya pele tša
dikolobetšo pele, morago, godimo, tsela ye nngwe le ye nngwe
o nyakago go e dira, e tla swana le lefeela, Ke Moya wa Modimo
yo a phelago woo o lego ka Kerekeng woo o E fago tumelo yeo
Abraham a bilego le yona, e bitšago dilo tšeo di bego di se gona
mo o ka rego di be di le gona, ge Modimo a boletše bjalo. Šeo
kgwerano ye Modimo a e dirilego, o kgeitše Kriste go arogana
gomme a tšea mmele wa Gagwe gomme a o bea ka lehlakoreng
le letona la Gagwe, gomme a romela Karolo ye nngwe ya Gagwe,
Moya wo Mokgethwa, tlase lefaseng go kolobetša Kereke ka
tumelo ya go swana, go ba fa tumelo ya go swana yeo A bilego
le yona, mediro ya go swana yeo A e dirilego, “Selo sa go swana
seo Ke se dirago le tla se dira le lena.”
127 O ka kgona bjang go foufala gomme wa se e bone? “Mediro
yeo…Lebakana le lennyane gomme lefase le ka seMpone gape,”
Moya o bolela go tšwa go Yena, “efela lena le tla Mpona, gobane

Nna,” lešalašala, “Ke tla ba le lena, ebile ka go lena go fihla
bofelong bja lefase.” E sego feela go baapostola, go fihla bofelong
bja lefase. “Mediro ye Ke e dirago le tla e dira le lena; bontši go
feta wo le tla e dira, gobane Ke ya go Tate wa Ka.” Gomme ka
gona Moya wo Mokgethwa o be o se feela ka go Motho o tee, O
ka go Kereke ka moka, tšekelele o dira mediro ya go swana yeo
Jesu a e dirilego. Haleluya!
128 Ke hlohla lefase go dumela seo! Gomme le tla bona tsošeletšo
e phulega go kgabola naga ye, le tla bona phodišo Kgethwa le
maatla a Ramaatlakamoka Modimo. O fa bjale.
129 Jesu o eme fale letšatšing lela gomme ba tlišitše moapostola
Petro go Yena, O tsebile o be a le mang, o mmoditše leina la
gagwe, o mmoditše moo a tšwago gona, o ile gomme a dira
dilo tšeo A di dirilego; o lebeletše ntle godimo ga batheeletši go
mosadi yo a kgwathilego seaparo sa Gagwe, a mmotša ka taba
ya gagwe ya madi gomme a re, “Tumelo ya gago e go phološitše.
Dilo tše Ke di dirago le tla di dira le lena.” O beile diatla tša
Gagwe godimo ga bona ba ba bego ba se ne tumelo, godimo
ka toropongkgolo ya Gabo Mong moo ba bego ba sa kgone go
dumela, O beile diatla tša Gagwe godimo ga bona, gomme efela
ba fodile. Ebile le ka bogareng bja gosedumele, Modimo o sa
tshepišitše O tla e dira. Moya wa Gagwe o a phela. Ke Jesu wa go
swana maabane, lehono, le go ya go ile, Moya wola wa go swana.
130 Lebelelang mo, bjalo ka ge ke rerile ka yona mo bošego bjo
bongwe, Go Be Go Se Bjalo Go Tloga Mathomong, Jesu o rile,
“Ke nna Morara, lena le makala.” Gomme ge lekala la pele le
le tšwago go Morara wola e be e le lekala la Pentecostal, lekala
la bobedi le tla swanela go ba lekala la Pentecostal. Ge lekala
la pele le ngwadile Puku ya Ditiro, lekala la bobedi le tla phela
gore go kgone go ba Puku ya Ditiro. Bophelo bja go swana bjo
bo bego bo le ka go lekala la pele go tšwa go Morara, Morara ge
o eya pele ntle, o tšweletša mohuta wa go swana wa lekala nako
le nako. Moya wa Kriste o ka Kerekeng; bana ba Abraham ba tla
bitša tshepišo ya Modimo therešo.
131 Ge o sa dumele seo, ga ke dumele go ne dikholofelo e ka ba
dife gowena, ka gare le ka ntle.MoyawaModimo o fa. Ke dumela
seo feela ka potego bjalo ka ge—bjalo ka ge ke dumela gore go
ne…gore re batho. O a e dumela?
132 Bana ba Abraham, lena batho ntle kua ntle le karata ya
thapelo bao le lego bana ba Abraham, ke ipolela gore Morongwa
wa Morena o tlile gomme a ntirela mpho.
133 Pele re thoma mothalo wo wa thapelo, gobane re no ya go
rapelela bao ba nago le dikarata, lena ntle le dikarata lebelelang
ka tsela ye, gomme le re, “Jesu, a yeo ke therešo? Ge e le yona,
bolela le nna. Retolla monna yola go dikologa gomme o bolele
bothata bja ka boka O dirile mosadi yoo a kgwathilego kobo
ya Gagwe.” Ka gore Beibele e rile Yena ke Moprista yo Mogolo

gonabjale, karolo ye nngwe ya kgwerano, a dutšego ka seatleng
se setona sa Modimo, Moprista yo Mogolo yoo a kgonago go
kgwathwa ke maikutlo a mabofokodi a rena, gomme O a swana
maabane, lehono, le go ya go ile. Lebelela gomme o phele. A o a e
dumela? A e tla go dira o dumele? Gona felotsoko ka lehlakoreng
le, dumela seo. Ke tshepile Modimo.
134 Gomme Morena Modimo O tseba maikemišetšo a ka—a ka,
O tseba maikaelelo a ka. Gomme ke a rapela gore O tla fa se
sengwe seo batho, pele ba tsena mothalo wo wa thapelo, ba ka
bonago gore ke ba boditše therešo. Ke dirile bokaonekaone bjo
ke tsebago bjang ka Lentšu la Modimo.
135 Bjale e dire kgonthe, Morena, gore Morwa wa Gago, Jesu,
Moyawola o bego o le godimo gaGagwe,wo o kgeitšwego go tšwa
mmeleng wa Gagwe ka letšatši la papolo, o rometšwe morago
gomme o sa le o ebamo ge e sa le Pentecost go tšwetšapele Kereke
ka mošomo wa go swana; Moya wa go swana ka mmeleng wo
mongwe o tla dira mediro ya go swana O e dirilego ka mmeleng
wa pele. Ka kgonthe. Morena, re dumela wena. A go be bjalo,
Leineng la Jesu.
136 Ke ba bakae ba lena ba babjago gomme ba se nago karata ya
thapelo? Phagamišetšang diatla tša lena godimo, ka lehlakoreng
le.
137 Go ne monna o dutše thwi morago fale mo mafelelong ka
seatla sa gagwe godimo. Ga ke go tsebe, mohlomphegi, a ke a
dira? Modimo o a go tseba. A yeo ke nnete? O a dumela gore
Modimo a ka mpotša se bothata bja gago e lego, a o tla ntumela?
Gona bothata bja gago bja proseteite bo tla go tlogela. O a
dumela Modimo o tla go fodiša? Go lokile phagamišetša seatla
sa gago godimo ge o dira. Go lokile, eya gae, o fole.
138 Go na le motho yo mongwe thwi tlase ka tsela yela felotsoko
o swaretše seatla sa bona godimo, tlase kua. Mohumagadi yola, o
a dumela Modimo o fodiša kankere yela le go e tloša go wena? Ga
o na le karata e ka ba efe ya thapelo, eupša o na le kankere. A yeo
ke nnete? Ga ke go tsebe, ga se ka ke ka go bona ka bophelong
bja ka. Ge yeo e le therešo, phagamišetša seatla sa gago godimo.
Go lokile, eya gae bjale gomme o fole.
139 O kgwathile eng? O kgwathile Moprista yo Mogolo yola a
kgonago go kgwathwa ke maikutlo a mabofokodi a rena.
140 Go dutše thwi morago mo, thwi morago ka batheeletšing mo,
go na le mošemane yo monnyane, ngwana yo monnyane o dutše
morago kua yo a nago le bothata kamahlo a gagwe, o ya go dirwa
karo. Emelela, moisa yo monnyane. Leineng la Morena Jesu, le
phagamišetše godimo fao, mme, gomme o fe Morena tumišo,
gomme o dumele gore Modimo o tla le dira le fole, gomme le tla
dira.
141 Lesea le be le robetše fase lebatong, eupša efela Morongwa
wa Morena o a le utolla. Gomme ngwana šole fale bjale.

Haleluya! Ga ke tsebe batho. Ga o na karata ya thapelo? Go
lokile. Modimo o mo go fodiša. A le a e dumela? Amene. “Ge o
ka kgona go dumela!”
142 Thwi fa, o dutšego thwi fa, o ne bothata bja pshio, monna,
go a tlaba, bothata bja pshio bja go gakala kudu, gagolo dingaka
di go hlobogile, ga go kholofelo. A yeo ke nnete? Ge yeo e le
nnete, phagamišetša seatla sa gago godimo. A o na le karata
ya thapelo? Ga o nayo. O a dumela Modimo o a go tseba? O a
dumela A ka kgona go mpotša se sengwe gape ka wena? Ga o
tšwe toropongkgolo ye, o tšwa Bakersfield. Ge yeo e le therešo,
šikinya seatla sa gago ka mokgwa wo. Go lokile, yeo ke nnete.
Eya gae gomme o fole. Dingaka di phošo.
143 Ge le ka kgona go bitša dilo tšeo di lego gona mo o ka
rego di be di se gona, dumelang Modimo gomme Modimo o tla
e hlokomela. Ke eng? Ke karolo ye nngwe ya kgwerano. Moya
wo Mokgethwa wo o bego o le godimo ga Jesu Kriste o mo ka
kerekeng. Amene. A le dumela seo?
144 Ke ba bakae ba lena bjale ba nago le dikarata tša thapelo? Ye
ga e ye go ba tlhatho, ke lapile, ke be ke rera letšatši lohle ka mo,
le go ya pele, ke be ke no nyaka le tsebe goreMoyawoMokgethwa
omo. Ke ba bakae ba nago le dikarata tša thapelo? Phagamišetša
seatla sa gago godimo. Bjale, ka setu, dirang mothalo wa thapelo
thwi godimo fa gomme le be komana go tla ka mothalong wa
thapelo ge re rapela, ka moka ga lena. Bohle ba ba nago le
dikarata tša thapelo, ka tlhomphokgolo, eyang kgahlanong le
leboto. Diašara eyang godimo kua go ba thuša, gomme re nyaka
go tšea karata ye nngwe le ye nngwe ya thapelo ye re nago nayo.
145 Ge o sa dumele, o se ke wa tla ka mothalong. Ge o na le
dibe tše di sego tša ipolelwa, o se ke wa tla ka mothalong go
fihla o ipolela tšona le go di lokiša, gobane o tla no ikgobatša
wenamong. Dikarata tša thapelo L le K, mošemane o bolela gore
tšeo ke tšona di salego ntle. Re nyaka lena bohle go lokologana
lenabeng ka fale, gomme re tla no thoma go rapelela balwetši.
146 Bjale, go lena ka nageng ya seyalemoya, se se ka no bonala go
se tlwaelege kudu go lena, eupša ke—ke rata dinako tše dingwe
go no ba mohuta wa go pepetletša mmogo le batho, eupša go tla
nako, gomme ke yona bjale, moo ba swanetšego go tseba se e lego
therešo. Batho ba lebala ke bona bomang, o no se be motho wa
mehleng, o Mokriste. Le barwa le barwedi ba Modimo ka mogau
wa Modimo. Gobaneng o swanetše go ba ka seemong se o lego
ka go sona? Gobaneng o swanetše go be o belaela le go ba le
dikgakanegokgolo?
147 E re, mohumagadi yola fale ka setulo sa bagolofadi, gore o
sepelela tlase, ga wa swanela gomo iša fale, mo tliše thwi godimo
fa gomme ke tla tla thwi tlase, go mo rapelela, kgonthe. Bona
batho bohle bao ba nago le ditulo tša bagolofadi goba se sengwe
gape, nako e ka ba efe o nyakago go rapelelwa, gabotse, nno ba

dira ba tsebe. Ge o na le karata, goba, ge o se na le karata, lena
ba ditaba tša ditulo tša bagolofadi, e nong go dula le iketle, ke
tla tla tlase le go le rapelela, ga go tshwenye go nna.
148 E no ba kgopolo, ge o ka kgona…Ga ke fodiše batho, ke no
rapelela batho. Ke ba bakae ba kwešišago seo? Ke no rapelela
batho. Ga ke ne dimpho go fodiša batho, ke nno rongwa go
rapelela batho, ke…gomme Modimo o e hlomphile. Lebaka ke
naganago O e dirile, gobane ke bile go botega le lena. Ga ke tlele
tšhelete, ga ke tlele tumo, ke šikologa dilo tšeo tšohle, ke tla go
ba ngwanabolena, go le botša ditšhegofatšo tša topollo tšeo Jesu
Kriste a le reketšego tšona, gomme ke tša lena.
149 Bjale, lena ka nageng ya seyalemoya, gobane ke…
mohlomongwe ba tla—ba tla tlogamoyengmo dinakwaneng di se
kae, ke nyaka go le rapelela ntle ka nageng ya seyalemoya ge ba
sa dira mothalo wa thapelo komana. Bjale, lena ka dipetlele, go
na le makgolo a batho ka mo bošegong bjo, gomme ke Bakriste
gomme ke badumedi, gomme ba—ba tloditšwe ka Moya, gomme
karolo ye kgolo ye ya Mmele wa Kriste e ya go be e le rapelela
ntle kua ka nageng ya seyalemoya. Ga go kgathale se e lego
phošo ka wena, e no amogela Kriste bjale bjalo ka Mofodiši wa
gago ge re rapela. Gomme ka gona ngwalela ka mo go Angelus
Temple, gomme o botše Ngk. Rolf McPherson, goba—goba Ngk.
Duffield, goba nno e ngwalela Angelus Temple gomme o ba botše
se Morena a go diretšego.
150 Gomme ge o le modiradibe, amogela Jesu bjale bjalo ka
Mophološi wa gago wa sebele. Ge o se wa tswalwa gape, o se
wa amogela Moya wo Mokgethwa, gomme o hloka thušo tsoko
go methalo yela, etla godimo fa tempeleng, gobaneng, go ne
banna fa ba ba phetšego ka tempeleng ye lebaka la mengwaga
ye masometharo, ba laela batho, ba ba tsebago ba dire eng. Ka
fao…Gomme ba tla…Ke yo mongwe wa…e sego go bolela
se…Ga se ke—ga se ke kgopelwe go bolela se, eupša se sengwe
sa sehlopha se sekaonekaone sa banna, bašomi ba bakaone ba
Bakriste, ba go botega, ba go loka, batho ba kgonthe baModimo.
Ke sepetše go dikologa lefase gomme ga se ka ke ka kopana le
batho ba ba bosebose go feta ka mo ke kopanego nabo thwi mo
ka Tempeleng ye yaAngelus, gomme ka kgonthe ke tla e digela go
wena, ge o ka tla godimo fa. O ka se hlakahlakane ka bohlanyeng,
o tla ba le kereke ya Ebangedi ya go kgwahla ye e dumelago
therešo, ye e emelago therešo. Gomme re go laletša go tla godimo,
gomme re tla thaba go go thuša.
151 Bjale, ge le babja le go tlaišega ntle ka nageng ya seyalemoya,
inamišang dihlogo tša lena bjale ge re rapela; gomme batheeletši
bohle ba inamišang hlogo ya lena, rapelelang batho. Go na
le makgolo le makgolo a batho mo bošegong bjo, naga ya
seyalemoya, ba ba le rapelelago, Modimo ka nnete o tla araba
thapelo.

152 O Morena, mohlomongwe re ba go thantshelwa gannyane
goba go huduega gannyane ge re fihla go naganeng ka dilo tše
botse tša Modimo. Gomme re na le nnete bjang gore re e tšere
bjalo ka kabelo, gobane Kriste o re file yona! Gomme re ne hlatse
ya Moya wa Gagwe ka dipelong tša rena le dikenywa tša bophelo
bja rena tšeo re di ratago baena, gore re fetile lehung go ya
Bophelong. Gomme re a tseba gore letšatši le lengwe ge bophelo
bjo bja lefase bo fedile, re tla ya go ba le Yena. Yeo ke tlhologelo
ya dipelo tša rena ke go Mmona le go lebelela godimo go Yena
yoo le bjale re sego ra ke ra mmona, eupša go no bona Bogona
bja Gagwe ka Moya wa Gagwe bo sepela, bo dira, bo dira dilo
tše A di dirilego ge A be a le mo lefaseng.
153 Morena, lebelela ntle go kgabaganya go bofihlo bja lephoto le
la seyalemoya bjale, godimo ga maphotho a a ethere, re a rapela,
Morena, gore O tla tla ka legaeng, le go dipetlele, le go bao ba sa
tsogego mepeteng, le—le go dihlotša, le go mafelo a digafa, le—
le dipetlele tša letšhogo moo boramenagano ba šomilego kudu
go fihla ba hloka dikalafi, Morena, eba le kgaogelo go lefase
le la letšhogo, la bohlanya. Gomme ke a rapela gore Moya wa
Gago o tla sepelela ntle kua gomme o tla fodiša yo mongwe le yo
mongwe. E fe,Morena. Ge ba ka se kgone go ba gonamo, a nke ba
tsebe gore O kua. O tlile mpeng ya hlapikgolo bakeng sa monna,
ka leubeng la mollo bakeng sa yo motee, o ile ntle ka dikgaong
tša bahu le go biletša yo motee morago bophelong morago ga go
hwa matšatši a mane. Wena o Modimo gomme iri e a tla ge bohle
ba lego ka lebitleng ba tla kwa Segalontšu sa Morwa waModimo
gomme ba tla tsoga.
154 Morena, a nke ba tsebe bjale gore O a ba rata gomme O ya go
ba fodiša. Amogela sello sa ka sa go kokobela bakeng sa bona,
kwelobohloko ya ka go bona. Gomme ka tumelo ke bea Madi a
Jesu Kriste, Morwa wa Modimo, gare ga motho yo mongwe le
yo mongwe le bolwetši bja bona, le go kgopela, Leineng la Jesu
Kriste, Morwa wa Modimo, gore malwetši a bona le tlaišego a ba
tlogele. Amene.
155 Morena a le šegofatše. Gomme ntle kua ka nageng ya
seyalemoya, ngwalang bopaki bja lena bjale, gomme a re kweng
go tšwa go lena gore le fodišitšwe, gobane Beibele e rile, “Ba
fenya ka bopaki bja bona le Madi a Kwana.”
156 Morena a le šegofatše wa go huma bjale. Re holofela go le
bona gosasa bošego, ge le ka kgona go tla tempeleng, re tla
tšwelapele ka go bophelong bja Abraham, pele go theoga go fihla
Labohlano bošego. Morena a le šegofatše.
157 Go lokile, bjale re ya go thoma mothalo wa thapelo fa ka
tempeleng, gomme ke nyaka motho yo mongwe le yo mongwe
ka fa yoo a tla tshepišago go rapelela batho ba ba babjago
ba, phagamišetšang diatla tša lena godimo. Bjale, Modimo a ka
kgona bjang go ba gana? O no se kgone go e dira, makgolo le

makgolo a bana ba ba gafetšwego. Ke ba bakae ka seyalemoyeng,
goba, ka go batheeletši ba ba bonalago mo bjale, re tlogile
seyalemoyeng, eupša ke ba bakae mo ba tswetšwego gape?
Phagamišang diatla tša lena. Modimo a ka kgona bjang go gana
seo? A ka se kgone go e dira.
158 Bjale ke nyaka yo mongwe le yo mongwe go inamiša hlogo ya
gago le go rapela le nna ge ke rapelela batho ba.

Go lokile, etla, kgaetšedi.
Modimo wa Gosafelego, romela ditšhegofatšo tša Gago, le

lerato, le maatla a phodišo godimo ga kgaetšedi wa rena bakeng
sa phodišo ya gagwe. Ka Leina la Jesu. Amene.

Bjale eya o hlalala boka morwedi wa Abraham.
Morena, Leineng la Jesu Kriste, bjalo ka Peu ya Abraham, ka

Jesu Kriste, ke bea diatla godimo ga kgaetšedi wa rena bakeng
sa phodišo ya gagwe. Amene.

Morena, ke bea seatla sa ka godimo ga ngwanešuwa ka, bjalo
ka ge ke ipolela go ba, ka go kgwerano le Kriste, go beng Peu ya
Abraham, ke kgopela gore phodišo ya gagwe e tle, ka Leina la
Jesu. Amene.

Bjale e no thoma go hlalala ge o tloga sefaleng. Dira boka
bana ba Abraham.

Morena, Leieng la Jesu Kriste, fodiša yo kgaetšedi wa rena.
Amene.

Tate Modimo, Leineng la Jesu Kriste, fodiša yo, kgaetšedi wa
rena. Amene.

A le…lena batheeletši fao? Le a bona?
159 Ngwanešu Gordon Lindsay, re hlomphilwe go ba le yena, le
Ngwanešu Culpepper, ke a dumela, bošegong bjo, ba dutše fale.
Ngwanešu Lindsay o kile a nkgopela, “Ngwanešu Branham, e no
ba le tlhatho bakeng sa o tee goba ba babedi, morago fetiše ka
moka ga bona go kgabola.” Ke be ke sa kgone go e dira nako yeo,
bodiredi bja ka bjo boswa bo e dumelela go direga. Le a bona?
Eupša ge o sa dire, ema, bolela le batho…Gomme seo e no ba
se se mpolayago. Le a bona? Ke lekile go hwetša bao ntle fa ka
go batheeletši bao—bao ba bego ba se ne dikarata tša thapelo,
yo mongwe yo—yo a sego…yo a se nago dikarata tša thapelo,
gomme kafao kagona, ba godimo fa ba tla rapelelwa, bao ba ka
se ke, le a bona, feela gore le tle le bone.
160 Bjale, go swana le mosadi yo, ke tseba se e lego phošo ka
mosadi yola. A le dumela seo? A nke ke le bontšhe se sengwe:
Mosadi yo o tlaišega ka letšhogo. A yeo ga se nnete? Ge yeo e le
nnete, phagamiša seatla sa gago. Le a bona? Ga go yo motee wa
lena a fetago mo, eupša se O—O mpontšhago. Eupša ke no…Ge
ke eya go emela dipono tšela, gona e no thoma go ntšhišinya, le
a bona, gomme ka gona nka se kgone go fihla go bona bohle.

161 Eupša o se tle go kgabola gommewa re, [Ngwanešu Branham
o a laetša—Mor.] “Ke nna morwa wa Abraham.” Etla go kgabola
gomme o re, “Ga ke fete kgauswi le William Branham, ga ke fete
kgauswi le bareri ba, ke feta kgauswi le sefapano ka tshepišo.
Maswao a a tla latela bona ba ba dumelago, Jesu Kriste o boletše
bjalo.” Ka pela ge o feta kgauswi fa, “Se se a e phethagatša.
Ke a go leboga, Morena!” Amene. “Ke a go leboga, Morena!”
Gosasa, “Ke a Go leboga, Morena!” Letšatši la go latela, “Ke
a Go leboga, Morena!” Letšatši la go latela, “Ke a Go leboga,
Morena!” Ngwaga go tloga bjale, “Ke a Go leboga, Morena!” Yeo
ke yona.

Modimo a go šegofatše, kgaetšedi. Sepela gomme o fole,
Leineng la Jesu Kriste.

Morena, Leineng la Jesu Kriste, fodiša kgaetšedi wa rena.
162 E dumele!
163 Kgaetšedi, lebelela fa, o a dumela bothata bjola bja
mokokotlo bo go tlogetše ge o be o eme tlase fale ka mothalong
wa thapelo? Ge o dira, eya pele tseleng ya gago o hlalala, o re,
“Ke a go leboga.” Go lokile.
164 Etla, kgaetšedi, dumela. Ga o ye go tsoge wa golofala ge o ka
dumela Jesu. O a dumela O tla go fodiša atheraithisi? Leineng la
Jesu Kriste, sepela gomme o fole. Amene.
165 Etla. Mosadi šo o tla ka moriti godimo ga gagwe, o a
hwa, mosadi yola o na le kankere. Yeo ke nnete, a ga se yona,
mohumagadi? O a bona? O bile nayo, ga o nayo bjale. E no ya
gomme o hlalale gomme o re, “Ke a Go leboga, Morena!” Go
lokile.

Morena Modimo, Leineng la Jesu Kriste. Amene.
166 Lebelelang, bagwera, ge…ge A feta kgauswi fa, ke a e
dumela, ga ke tsebe ge eba le a dira goba aowa. Diabolo yola
a ka se kgone go dula ge o feta ka tumelo ye, gomme ge a tloga,
tšwelapele o hlalala, mo tloše.

Leineng la Jesu Kriste, a nke go be bjalo, Morena. E fe,
Morena.

O Morena Modimo, efa phodišo ya monna yo Leineng la Jesu
Kriste.

“Maswao a a tla latela bona ba ba dumelago. Ge ba bea diatla
godimo ga balwetši, ba tla welwa ke maruru.”

Morena, ke dira se, Leineng la Jesu. Amene.
Ke bea diatla godimo ga ngwana le godimo ga mme, Leineng

la Jesu.
Ke bea diatla godimo ga kgaetšedi, Leineng la Jesu Kriste.
“Maswao a a tla latela bona ba ba dumelago.”
Leineng la Jesu Kriste, a nke ba fodišwe, Morena. Amene.

Leineng la Morena Jesu Kriste, a nke ba fodišwe, Tate.
Modimo šegofatša mosetsana yo monnyane yo gomme mo

fodiše, Tate, Leineng la Jesu.
Modimo šegofatša mosadi gomme o mo fodiše Leineng la

Jesu.
Etla, kgaetšedi.
Leineng la Jesu Kriste, a nke ba fodišwe. E fe, Tate, bakeng

sa letago la Gago. Amene.
167 Le elelwa bošegong bjo bongwe, mosetsana yola yo moswa,
wa lekhalate yo a tlilego go tšwa sefaleng mo? Ga se nke a e
swara go fihla a fihla thwi fale, morago Moya wo Mokgethwa
o retologetše thwi morago go dikologa gomme wa mmiletša
morago le go mmotša…Le elelwa tšohle tšeo di bilego?
Mosetsana ka go felela, o fodišitšwe ka go phethagala thwi fao
mo a bego a eme.

O a dumela? Bothata bjola bja pelo bo ka se go bolaye. Sepela
o hlalala, e re, “Ke a Go leboga, Morena Jesu.” Amene.

Etla.
Leineng la Morena Jesu, a nke mosadi a fole. Amene.
Etla, kgaetšedi.
Morena Modimo, re bea diatla godimo ga gagwe ge kereke ye

kgolo ye e rapela, Leineng la Jesu Kriste, bakeng sa phodišo ya
gagwe.

Tate Modimo, re bea diatla godimo ga ngwanaborena,
Leineng la Jesu Kriste. Amene.

Tate Modimo, re gokara mošemane yo monnyane yo, Leineng
la Jesu, a nke a fole.

Modimo, re kgopelela phodišo ya kgaetšedi wa rena, Leineng
la Jesu Kriste. Amene.

Tate Modimo, re rapelela kgopelo ya gagwe ka tatagwe,
Leineng la Jesu Kriste. Amene.

Morena, re rapelela kgaetšedi wa rena. Leineng la Jesu
Kriste. Amene.

Tate Modimo, re rapelela kgaetšedi wa rena. Leineng la Jesu
Kriste, a nke a fole.

Ramaatlakamoka Modimo, Leineng la Jesu Kriste, a nke
kgaetšedi wa rena a fole.
168 Morena Modimo, re a rapela bjale gore O tla swara seemo sa
mosadi yo gomme wa mo fodiša ge a etla go kgabola, ka Leina la
Jesu.
169 O dumela yeo? Ka mehla o boifa yeo e tla go golofatša. O a
bona? Atheraithisi. O a boifa e tla dira. O tla swanela go rotla
mmogo ka lepara mokgotheng, eupša o ka se swanele go e dira

bjale ge o no hlalala, o morwedi wa Abraham, dumela seo. Go
lokile.
170 A o a dumela, kgaetšedi? O a dumela o ka kgona go ya go
ja bjale? O a dumela bothata bja gago bja mogodu bo fedile? Go
lokile, eya pele. Yeo ke nnete. Gomme Modimo a go šegofatše.
Amene.

Etla kgaetšedi.
O Morena, ke a rapela gore O tla fodiša kgaetšedi wa rena.

Ka Leina la Jesu, e fe.
Etla.
O Tate Modimo, re a rapela gore O tla fodiša ngwanaborena

gomme wa mo dira a fole. Leineng la Jesu. Amene. Amene.
Morena, re a rapela gore O tla fodiša yo ngwanaborena, ka

Leina la Jesu.
Wena morago kua yo a rapedišago moreri yola yo a nago le

kankere, se tshwenyege, o tla ba gabotse.
Leineng la Morena Jesu Kriste, ke a rapela gore O tla fodiša

motho yo. Ka Leina la Jesu. Amene.
MorenaModimo, ke a rapela gore O tla fodiša ngwanaborena

le go mo dira a fole, Leineng la Jesu. E fe, Morena.
Etla.
Morena, mo fodiše, tloša bothata bjo bja mokokotlo gomme

o mo dire a fole. Ka Leina la Jesu, re a rapela. Amene.
O Tate Modimo, ke a rapela gore O tla fodiša kgaetšedi wa

rena. Leineng la Jesu Kriste, ke bea diatla godimo ga gagwe.
Go lokile.
Morena, ke a rapela gore O tla mo fodiša le go bušetša go

yena dilo tše tšeo Sathane a mo gobaditšego ka tšona. Ka Leina
la Jesu. Amene.

Etla, ngwanešu.
O Morena, ke a rapela gore O tla fodiša monna yo monnyane

yo, wa segole gomme a nke a fole. Leineng la Jesu Kriste. Amene.
Modimo a go šegofatše, ngwanešu.
Morena Modimo, ke rapelela kgaetšedi wa rena, Leineng la

Jesu Kriste, a nke a fole. Amene.
Ge o sa kgone, e no dumelela monna a tle thwi fao gomme

o dule godimo ga khote, ke tla mo tliša…Ke tla tla, ka mo
rapelela, kgaetšedi. Etla thwi pele, kgaetšedimorategi. Go lokile.
171 Lena batho ba le lego godimo ga dikhote le maako, ge ba sa
letile kamothalongwa thapelo, ke tla tla thwi fase, ka le rapelela
bjale.

[Ngwanešu Branham o rapelela bale godimo ga dikhote le
maako, mantšu a gagwe ga a kwagale—Mor.]…?…Šegofatša
Morena! Šegofatša Morena!

O, Morena Modimo, efa gore monna yo o tla be a sepela le
go lahlela lehlotlo lela fase gomme a sepela go tloga a hlalala,
Leineng la Jesu.

O, Morena Modimo, ke a rapela gore O tla fodiša mosadi yo
monnyane yo le go mo dira a fole, Leineng la Jesu Kriste. E fe,
Morena.
172 Etla, kgaetšedi. Dumela Modimo, bothata bja pelo bo tla be
bo ile gomme o tla dirwa go fola.
173 Leineng la Jesu Kriste, e fe, Morena.
174 Modimo a go šegofatše, kgaetšedi. Atheraithisi e tla go
tlogela ge o ka e dumela.
175 Leineng la Jesu Kriste, a nke go be bjalo.

Etla, kgaetšedi wa ka morategi.
Leineng la Morena Jesu, ke bea diatla godimo ga gagwe le go

mo kgopelela phodišo.
176 Etla bjale. Etla, kgaetšedi. A o boifa go hwa? Eupša e no ba
pelo ya gago e go tshwenyago.
177 Morena Modimo, ke a rapela gore O tla mo fodiša. Ka Leina
la Jesu. Amene.

Etla, kgaetšedi morategi.
Leineng la Jesu Kriste, a nke a fole. Amene.
Etla, ngwanešu wa ka.
Morena Modimo, Leineng la Jesu Kriste, a nke ngwanešu wa

ka a dirwe go fola bakeng sa letago laGago. Amene. E fe,Morena.
178 Go lokile, etla, kgaetšedi. O be o tshwenywa ke yona
megalatšhika nako ye telele, e go dirile o hlakahlakane gohle,
o a dumela bjale.
179 MorenaModimo, a nke tlhaselo ye e mo tlogele bošegong bjo,
Leineng la Jesu Kriste, a nke a ye gomme a dirwe go fola.

Etla, kgaetšedi morategi. O bile go golofala nako ye telele,
eupša dumela bjale.

Leineng la Jesu, a nke A go fodiše. Amene.
Modimo a šegofatše mosadi yo gomme o mo fodiše, Leineng

la Morena Jesu. Amene.
Etla, kgaetšedi morategi.
Leineng la Jesu Kriste, a nke a dirwe go fola.
Leineng la Kriste, ke a rapela gore O tla fodiša mosadi yo ge

kereke ye kgolo ye e rapela, Leineng la Jesu Kriste.

Leineng la Jesu Kriste, fodiša mošemane yo monnyane yo,
Morena, gomme mo dire a fole.

Leineng la Morena Jesu, ke rapelela mosadi, gore O tla mo
fodiša.

Morena Modimo, ke rapelela kgaetšedi, gore O tla mo fodiša.
Leineng la Jesu Kriste. Amene.
180 O nyaka go ya go ja? Eya pele, eja selalelo sa gago gona,
Leineng la Jesu Kriste. Amene. Seo ke se o bego o nnyaka gore
ke go botše. Seo ke therešo. Eya o je.

Leineng la Jesu Kriste, a nke a fole.
Morena Modimo, ke a rapela gore O tla fodiša mosadi yo, ka

Leina la Jesu.
Modimo šegofatša mohumagadi yo monnyane yo gomme o

mo fodiše, ka Leina la Jesu.
Fodiša kgaetšedi yo monnyane yo, Morena, ka Leina la Jesu.
Ke rapelela mosadi yo, ke a rapela gore O tla mo fodiša

le moratwa yola wa gagwe, le yena, Morena. Ba dire ba fole.
Leineng la Jesu. Amene.

Modimo a šegofatše ngwanaborena gomme a mo fodiše, ka
Leina la Jesu.

Morena šegofatša kgaetšedi wa rena gomme mo fodiše. Dira
se, Leineng la Jesu Kriste. Amene.
181 Haleluya! Haleluya! Ditumišo go Morena Modimo! Yena
yoo…Jesu Kriste wa go swana maabane, lehono, le go ya go ile!
Maatla a Gagwe a mokgonatšohle a fa, botlalagohle bja Gagwe.
O a swana maabane, lehono, le go ya go ile.
182 Ke mang a nyakago go Mo amogela le go dumela phodišo ya
gago? Ke ba bakae ba lena bana ba Abraham le Mo dumelago?
Emang ka maoto a lena. Amene. Ema ka maoto a gago, ke
a bolela. Leineng la Jesu Kriste, amogela phodišo ya gago!
Phagamišetšang diatla tša lena go Yena, lena dinaledi tša moso,
lena barwa le barwedi ba Abraham. Bitšang e ka ba eng
kgahlanong mo o ka rego e be e se gona, Jesu Kriste o go dira o
fole. Phagamišang diatla tša lena gomme le Mo tumišeng gomme
Mo feng letago, lena batho bohle, gobane O gona. 

